
MINUTI

Il-Minuti tal-Laqgħa Nru 7, li saret fit-12 ta’ Lulju 2022, ġew ikkonfermati.

IĊ-CHAIRPERSON (Onor. Darren Carabott): Insellmilkom. Bħala Membri tal-Kumitat, illum jidher li għandna lill-Onor. Naomi Cachia li qiegħda tissostwixxi lill-Ministru Clayton Bartolo.

KORRISPONDENZA

IĊ-CHAIRPERSON: Qabel ma ngħaddu għas-sustanza tax-xhieda nixtieq nagħmel riferenza għall-korrispondenza li rċevejna. Fl-aħħar seduta saru żewġ talbiet għal dokumenti ta’ Enemalta. Talba minnhom saret mill-Onor. Agius fir-rigward tal-minuti tal-laqgħat tal-Programme Review Board, u jien infurmat mill-iskrivana tal-Kumitat li dawn diġà jiffurmaw parti mill-atti. Jekk il-Membri jixtiequ li jiġu ċċirkolati bejn kulħadd, nistgħu nagħmluha, inkella jekk hawn xi Membru li jixtieq jaċċedi għal dawn il-minuti, jista’ jagħmel talba lill-iskrivana u fil-kas jiġu ċċirkolati. 

It-talba l-oħra għal dokumenti saret mill-Onor. Bedingfield, u se naqra eżatt kif saret it-talba lil Enemalta mill-iskrivana: 

“Fil-laqgħa tal-Kumitat Permanenti dwar il-Kontijiet Pubbliċi li saret nhar it-Tlieta 12 ta’ Lulju, l-Onor. Glenn Bedingfield talab sabiex sal-laqgħa li jmiss tal-Kumitat, li hija skedata għal nhar il-Ħamis 28 ta’ Lulju, tiġi pprovduta kopja tar-rapport li s-Sur Louis Giordimaina kien irrifera għalih fil-presentation li fl-2013 kien ta lill-Ministru Konrad Mizzi, li kien għadu kif ġie maħtur bħala Ministru responsabbli għall-enerġija.”.

Ir-risposta li rċevejna min-naħa ta’ Enemalta tgħid hekk:

“We have searched the archives of the office but regretfully we could not find any copy of such document.”.

Jiġifieri l-korrispondenza li rċevejna min-naħa ta’ Enemalta tgħid li l-preżentazzjoni li kienet ingħatat min-naħa tas-Sur Louis Giordimaina, li llum se jkun qiegħed jixhed, m’hemmx kopja tagħha fl-arkivji ta’ Enemalta, u għaldaqstant ma setgħetx tiġi sottomessa quddiem dan il-Kumitat minkejja t-talba li saret. 

L-Onor. David Agius.

ONOR. DAVID AGIUS: Jiġifieri qed ngħidu li m’hemmx kopja ta’ dan id-dokument għand  Enemalta?

IĊ-CHAIRPERSON: Jekk tippermettuli, sakemm niddiskutu dan bħala Kumitat nitlob lin-Nutar Charles Mangion joħroġ ftit mill-kamra tal-Kumitat peress li aktar tard se jkun qiegħed jixhed.

L-Onor. Agius.

ONOR. DAVID AGIUS: Jiġifieri Enemalta m’għandhiex kopja, jew inkella kien hemm kopja u m’għadhiex hemm?

IĊ-CHAIRPERSON: Jien żgur m’iniex se nitkellem għan-nom ta’ Enemalta. (Interruzzjonijiet) L-email tista’ tiġi ċċirkolata lill-Membri tal-Kumitat. 

ONOR. DAVID AGIUS: Tista’ terġa’ tgħidilna x’tgħid l-email?

IĊ-CHAIRPERSON: Se nikkwota:

“Dear Ms Brincat,

We have searched the archives of the office but regretfully we could not find any copy of such documents.

Sincerely,
Jonathan Cardona”.

ONOR. DAVID AGIUS: Jonathan Cardona min hu?

IĊ-CHAIRPERSON: Jonathan Cardona huwa l-Kap Eżekuttiv ta’ Enemalta.

ONOR. DAVID AGIUS: Jiġifieri qed nifhem li fittxew fl-istess uffiċċju fejn kien is-Sur Louis Giordimaina. Hux hekk?

IĊ-CHAIRPERSON:  Hekk hu. Jien bl-ebda mod ma jien se nirrispondi għan-nom ta’ Enemalta, imma qed ninforma lill-Kumitat bil-korrispondenza li rċevejna, li tgħid li l-preżentazzjoni li ngħatat mis-Sur Louis Giordimaina lill-Ministru Konrad Mizzi qabel ittieħdet id-deċiżjoni dwar ElectroGas m’hemmx kopja tagħha fl-arkivji tal-istess Enemalta. 

Ngħaddu issa għall-item li jmiss fuq l-aġenda.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION.

IĊ-CHAIRPERSON:  Nitlob mal-ewwel sabiex jissejjaħ in-Nutar Charles Mangion.

In-Nutar Charles Mangion daħal fil-kamra tal-Kumitat.

IĊ-CHAIRPERSON:  Nutar Mangion, inti se tkun qed tixhed bl-istess ġurament li ħadt f’laqgħa preċedenti, u se nibda billi nistaqsik jekk għandekx xi ħaġa x’tikkjarifika mill-aħħar darba li ġejt hawnhekk u tajt ix-xhieda tiegħek.

IN-NUTAR CHARLES MANGION: L-ewwel nett nirringrazzjak u nirringrazzja lis-segretarja tal-Kumitat li bagħtitli t-transcription tax-xhieda tiegħi kollha. Xtaqt nibda billi nagħmel osservazzjoni rigward ix-xhieda tiegħi, u xtaqt ukoll nitlob korrezzjoni.

IĊ-CHAIRPERSON: Korrezzjoni ta’ xiex?

IN-NUTAR CHARLES MANGION: Tal-parti fejn hemm ix-xhieda tiegħi. Fil-bidu ta’ din il-laqgħa intom approvajtu l-minuti, li kienu jinkludu x-xhieda tiegħi, u jien ma kellix ċans nitlob għall-korrezzjoni biex ma ninterrompix lill-Kumitat. Ħalli nikkwota minn parti mit-transcript:

“IĊ-CHAIRPERSON: L-ewwel nett, Dr Mangion, nirringrazzjak talli attendejt għal dan il-Kumitat u se ngħaddu biex nibdew bil-mistoqsijiet. Ovvjament, inti ġejt hawnhekk fir-rigward tar-rapport tal-Awditur Ġenerali dwar l-għotja tal-kuntratti mill-Korporazzjoni Enemalta lil ElectroGas. Qed nassumi li inti qrajt dan ir-rapport, li jidħol fid-dettall tal-ħidma tiegħek meta kont membru fil-Bord tad-Diretturi.”. 

Jien, ilbieraħ dort kemm l-abridged version kif ukoll tajt daqqa t’għajn l-unabridged report li fih madwar 400 faċċata u mkien ma sibt riferenza għal Charles Mangion bħala membru tal-bord.  Jekk hemm riferenza, nitlob lill-Awditur Ġenerali jgħid verse, line and chapter fejn jien ġejt imsemmi.
It-tieni, irrid nerġa’ nikkonstata, mhux biex naħrab minn ċerta responsabilità...

ONOR. DAVID AGIUS: Biex nara jekk iniex qed nifhmek sewwa, inti qed tagħmel correction...

IN-NUTAR CHARLES MANGION: Iva, qed nagħmel correction. 

ONOR. DAVID AGIUS: Jiġifieri qiegħed iżżid ma’ dak li hemm? Jien quddiemi għandi kopja tat-transcript. Inti qed tikkjarifika...

IN-NUTAR CHARLES MANGION: Fit-transcript hemm il-kliem “...li jidħol fid-dettall tal-ħidma tiegħek...”.

ONOR. DAVID AGIUS: Dak huwa x’qal iċ-Chairman.

IN-NUTAR CHARLES MANGION: Iva, imma dak huwa statement li jibqa’...

ONOR. DAVID AGIUS: Jiġifieri inti qed tirriferi għal dak l-istatement.

IN-NUTAR CHARLES MANGION: Dak huwa statement li se jibqa’ hemm u tajjeb li...

ONOR. DAVID AGIUS: Imma huwa veru li qalu, m’aħniex qed ngħidu li ma qalx hekk.

IN-NUTAR CHARLES MANGION: Le. 

ONOR. DAVID AGIUS: Jiġifieri m’aħniex qed nikkoreġu għax qed ngħidu li ċ-Chairman ma qalx hekk. 

IN-NUTAR CHARLES MANGION: Le, qed nikkjarifikaha.

ONOR. GLENN BEDINGFIELD: Mhux qed jitlob biex jinbidlu l-minuti. (Interruzzjonijiet)

IN-NUTAR CHARLES MANGION: Ħudu paċenzja, u agħtuni ftit ċans...

ONOR. DAVID AGIUS: Nutar Mangion, li qed ngħid jien huwa li ċ-Chairman dan il-kliem qalu. 

IN-NUTAR CHARLES MANGION: Iva.

ONOR. DAVID AGIUS: Mela aħna m’aħniex qed nikkoreġu dak il-kliem. Inti qiegħed tispjega l-pożizzjoni tiegħek dwar x’qal hu.
IN-NUTAR CHARLES MANGION: Le, u fl-aħħar nesiġi... Għalhekk irrid nagħmel l-argument. Jien qed ngħid li hemmhekk għandha ssir korrezzjoni, fis-sens li jkun hemm ukoll x’jgħid ir-rapport. Għax iċ-Chairman għamel riferenza u qal “qed nassumi li inti qrajtu r-rapport”, jiġifieri qed jirriferi għar-rapport tal-Awditur Ġenerali skont l-obbligi ta’ dan il-Kumitat, li joħorġu mill-Ordni Permanenti 120E, u qed jikkwota minn dak ir-rapport, fejn qed jgħid li fir-rapport kien hemm investigazzjoni tal-ħidma tiegħi meta kont membru tal-bord. Jien qed ngħid li ppruvajt nara fejn issemmejt jien fl-abridged report tal-Awditur, li qrajtu kollu, u fl-unabridged report, li tajtu daqqa t’għajn għax mhux faċli li taqra 400 faċċata. 

It-tieni, jien nerġa’ ninsisti li fl-investigazzjoni li kien qed jagħmel l-Awditur Ġenerali – li qiegħed preżenti u qiegħed jisma’ – qatt ma bagħat għal Charles Mangion bħala Chairman tal-Kumitat tal-Bord ta’ Enemalta.  U dan m’iniex qed ngħidu biex naħrab minn xi responsabilità, imma to state facts għax hekk huwa l-obbligu ta’ dan il-Kumitat u anke dritt tax-xhud. Ir-raġuni ma nafhiex, imma naħseb illi kieku kien hemm xi suspett, għax l-investigazzjoni tqanqal is-suspett,  jew kieku ried xi kjarifika...

ONOR. DAVID AGIUS: Nutar Mangion, lanqas aħna m’għandna. Aħna qegħdin hawnhekk biex nisimgħu l-verżjoni tiegħek biss. Ma rridu nitfgħuk fl-ebda corner.

IN-NUTAR CHARLES MANGION: Nirringrazzjak.

ONOR. DAVID AGIUS: Irridu nagħmluha ċara li meta nġibu n-nies hawnhekk ma jfissirx li jkunu akkużati b’xi ħaġa, imma nġibuhom għax inkunu rridu nisimgħu mingħandhom il-verżjoni tagħhom dwar dan ir-rapport. 

IN-NUTAR CHARLES MANGION: Tajjeb, imma huwa tajjeb ukoll li l-fatti jiġu kkonstatati u li nagħmlu l-affarijiet ċari, għax dan jibqa’ for posterity, u l-midja tkun qed tisma’. 

Irrid niġbed ukoll l-attenzjoni li, skont paġna 4 tal-abridged report, ir-remit tal-Awditur fir-rigward ta’ din l-investigazzjoni kienet, u se nikkwota,:

“On 30 July 2015, the Opposition Members of Parliament (MPs) on the Public Accounts Committee (PAC) and the Shadow Minister for the Environment, Energy and Transport requested the Auditor General (AG) to investigate matters relating to the selection of the Electrogas Malta Consortium and the contracts awarded for the supply of gas to and the purchase of power by Enemalta Corporation.”.

Dak kien ir-remit, u r-rapport fuq hekk jitkellem, mhux fuq il-ħidma. U jien għalhekk qed nitlob li ssir korrezzjoni, għax dak huwa li jgħid dan ir-rapport li qed jiddiskuti dan il-Kumitat, mhux il-ħidma tiegħi. 

U biex inkompli nsaħħaħ dan l-argument, se nikkwota minn paragrafu 5.1 tal-abridged report, fejn jingħad hekk:

“Key contractual developments were registered on the 14 April 2015,...”.

Dan huwa punt importanti għax filwaqt li jien, fl-evaluation u r-ratifika... (Interruzzjonijiet) Il-kuntratti bdew isiru on the 14th April 2015. Issa jien, fil-15 ta’ April 2015 kont ili sena li spiċċajt minn Enemalta, jiġifieri l-kuntratti u d-deċiżjonijiet ħadu l-bordijiet sussegwenti dwar dawk il-kuntratti – Enemalta għamlet madwar 13-il kuntratt –... Allura matul dik is-sena m’hemm ebda ħidma, inkella tibda titħawwad il-perċezzjoni li mhux biss fir-ratifika – u nammetti li rratifikajt u approvajt id-deċiżjoni tas-selection board fl-expression of interest and capabilities (EoIC) u fir-request for proposals (RfP) –... Dawn kienu proċessi twal u nista’ anke nelabora dwarhom. U aħna kellna wkoll il-konsulenti tagħna fil-Programme Review Board sakemm ġejna għar-ratifika. L-Awditur Ġenerali, f’waħda mill-istatements tiegħu, jgħid li l-Programme Review Board kien bord vinkolanti għal Enemalta.  Jiġifieri, iva, jien ivvutajt favur ir-ratifika. Bħala Chairman responsabbli jien kont obbligat li mmexxi ‘l quddiem l-istrateġija endorsed ta’ Enemalta, li kienet li naqilbu għall-gass. Dan kien skont l-iStrategic Energy Plan 2012-2030, approvat minn Gvern Nazzjonalista, li kien jgħid li jrid ikun hemm il-qalba għall-gass, apparti l-mandat politiku tal-2013.  Jiġifieri l-ħames strategic plans li jien kelli quddiemi kienu: il-qalba għall-gass, it-tneħħija tal-power station tal-Marsa, it-tneħħija tal-ħmieġ ikkawżat mill-heavy fuel oil (HFO), it-tnaqqis fir-rati, li kienet challenge kbira għal Enemalta, u li nkomplu niżviluppaw u nqabbdu l-interconnector. Għalhekk, bħala chairman, jien irratifikajt, and I don’t regret it. U nerġa’ ngħid li I ratified, mhux dak li ġie evalwat u maqbul minn proċess intensiv li jien kont ’il barra minnu totalment. Jien ħassejt – mhux neċessarjament wieħed jaqbel miegħi – li bħala Chairman – u nassumi dik ir-responsabilità, għalhekk qed nikkjarifika l-affarijiet – it was my obligation to ratify. Għalhekk jien nixtieq li hawnhekk, minflok il-kliem “qed jidħol fid-dettall tal-ħidma tiegħek”, nikkwotaw eżatt dak li hawn fir-rapport tal-Awditur Ġenerali. Naturalment, Mr Chairman, dik hija deċiżjoni tiegħek, imma jien nibqa’ ninsisti fuqha, inkella m’iniex se nagħti lill-iskrivana tal-Kumitat l-approval tiegħi għal dawn il-minuti.  Hi staqsietni jekk napprovax jew le u jien għandi kull dritt, bħala xhud, ngħidilha li ma naqbilx. Jien ninsisti li l-kliem “qed jidħol fid-dettall tal-ħidma tiegħek” ma jibqgħux hemmhekk, u minflok jidħol eżatt dan li għandna hawnhekk.
 
IĊ-CHAIRPERSON: Nutar, ħa nagħmlu distinzjoni għax jidher li mhijiex ċara. Dak li l-ewwel ġibed l-attenzjoni għalih l-Onor. Agius hija li l-approvazzjoni li ntalbet mingħandek hija dwar dak li ntqal verbatim, jiġifieri jekk dak kollu li għedt ġiex iddokumentat kollu, kelma b’kelma, fit-transcript. Dik hija xi ħaġa li ma ssirx mill-Membri imma hija xi ħaġa li ssir mill-amministrazzjoni tal-Parlament. Hemm nies apposta li jagħmlu t-transcript ta’ dak li jintqal. Jiġifieri ma ntlabitx opinjoni dwar xi ntqal, għax m’hemmx xi sommarju li nistgħu ma naqblux fuqu, imma huwa kelma b’kelma xi ntqal fil-Kumitat. Inti ġejt mistoqsi min-naħa tal-iskrivana sabiex tapprova dak it-transcript, li hija merament dwar il-fatt ta’ xi ntqal kelma b’kelma, mhux  biex tagħti l-opinjoni tiegħek dwar il-mod kif ġiet impustata d-domanda. 

Għar-rigward ta’ kif ġiet impustata d-domanda, għax inti kkwotajt is-supply agreements... Jien se nagħmillek riferenza għall-parti tar-rapport tal-Awditur li fiha hemm analiżi dwar l-RfP u l-evalwazzjoni. Jekk tmur fuq paragrafu 3.18...

IN-NUTAR CHARLES MANGION: Le, ħu paċenzja, Mr Chairman. 

IĊ-CHAIRPERSON: Ippermettili sekonda. 

IN-NUTAR CHARLES MANGION: Le, id-drittijiet tiegħi ta’ xhud, skont il-liġi, skont il-kodiċi ta’ proċedura, eċċ... Jien irrid li ssir korrezzjoni għax ir-rapport tal-Awditur Ġenerali ma jidħolx fil-ħidma tiegħi.

ONOR. DAVID AGIUS: Nutar, ejjew naraw naqblux. Dak li qal iċ-Chairman f’din it-transcript huwa veru. Hekk qal hu. 

IN-NUTAR CHARLES MANGION: Iva, issa jien nixtieq...

ONOR. DAVID AGIUS: Mela dak li qal huwa veru, jiġifieri ma kienx hemm xi ħadd li bidillu l-kliem tiegħu.

IN-NUTAR CHARLES MANGION: Iva.

ONOR. DAVID AGIUS: Mela dan it-transcript huwa korrett.  (Interruzzjonijiet)

ONOR. GLENN BEDINGFIELD: Qed jirrifletti dak li qal iċ-Chairman, imma ma jirriflettix il-verità. 

ONOR. DAVID AGIUS: Agħtini ċans. Iċ-Chairperson qal hekk. (Interruzzjonijiet) Agħtuni ċans nispiċċa! 

[bookmark: _Hlk102991252][bookmark: _Hlk107305622]ONOR. ANDY ELLUL (Segretarju Parlamentari għad-Djalogu Soċjali): Mr Chairman, se nerġgħu nispiċċaw bħall-aħħar darba. 

ONOR. DAVID AGIUS: M’għandniex għalfejn. Jien kont qed nitkellem.

ONOR. ANDY ELLUL: Agħti ċans! Mela lesti inti l-ewwel, imbagħad ħallina nitkellmu.

ONOR. DAVID AGIUS: Iva.  Mhux hekk kont qed nagħmel!

IĊ-CHAIRPERSON: Jekk jogħġobkom. Ilesti l-Onor. David Agius u wara jikkummenta l-Onor. Ellul.
  
ONOR. DAVID AGIUS: Iċ-Chairman qal dak li qal, u dik hija t-transcript. Ħadd ma daħħal kliem li ċ-Chairman ma qalx, u allura dak li hawn hawnhekk huwa tajjeb.  Issa, fit-transcript ta’ din il-laqgħa tal-lum se jitniżżel verbatim dak kollu li għedt int, Nutar, imma ma tistax tikkoreġi dak li qal iċ-Chairman għax dak huwa verbatim x’qal hu. Li se jsir huwa li fit-transcript ta’ din il-laqgħa se jitniżżel dak li għedt inti bħala kjarifika ta’ dak li staqsik iċ-Chairman fil-laqgħa ta’ qabel.

ONOR. ALEX MUSCAT: Kjarifika tal-minuti.

IĊ-CHAIRPERSON: Le, mhux kjarifika tal-minuti. (Interruzzjonijiet)  Nutar, li għandek quddiemek huwa dak li ntqal fil-laqgħa li għaddiet, kelma b’kelma, u mhijiex kwestjoni ta’ opinjoni jekk taqbilx ma’ dak li ntqal jew le. Forsi jien, jew Ċikku, ma naqblux ma’ dak li għedt inti l-aħħar darba, però ma jfissirx li għandna nikkoreġu dak li għedt int. Fil-bidu tal-laqgħa jien tlabtek jekk għandekx xi żżid mill-aħħar laqgħa u għaldaqstant, fit-transcript tal-lum se jidher dak li kkjarifikajt inti. 

IN-NUTAR CHARLES MANGION: Korrezzjoni. 

IĊ-CHAIRPERSON: Le, intqalet jaħasra, Nutar! Kif tista’ ssir korrezzjoni tagħha?

IN-NUTAR CHARLES MANGION: Kjarifika u korrezzjoni. 

IĊ-CHAIRPERSON:  Le...

IN-NUTAR CHARLES MANGION:  Kollox sew, mela issa nitlob ruling lill-Ispeaker. 

IĊ-CHAIRPERSON: Nutar, il-kjarifika min-naħa tiegħek għadek kif tajtha; dak li għedt se jidħol kollu fit-transcript u se jkun rifless fit-transcript tal-laqgħa tal-lum. Il-kjarifika tiegħek hija opinjoni.

IN-NUTAR CHARLES MANGION: No.

IĊ-CHAIRPERSON: Iva.

IN-NUTAR CHARLES MANGION: Le, Mr Chairman, żbaljat totalment. Inti qed tirriferi għar-rapport. Jien nistaqsi lill-Awditur Ġenerali jiġi jixhed jekk ir-rapport kienx jgħid: 

“...to investigate matters relating to the selection of the ElectroGas Malta Consortium and the contracts awarded...”.

Dak kien li kontu tlabtu l-Membri Parlamentari Nazzjonalisti, li ħadd minnhom mhu hawn illum, ħlief għal David Agius.  Jekk jikkonfermawx li dak huwa li talbu lill-Awditur Ġenerali jinvestiga, hija kwestjoni oħra, imma inti, Mr Chairman, staqsejtni jekk jiena qrajtx dan ir-rapport, li jidħol fid-dettall tal-ħidma tiegħi.

IĊ-CHAIRPERSON: Iva.

IN-NUTAR CHARLES MANGION: Le, hemmhekk you were expressing an opinion. Qed tirriferi għar-rapport, u r-rapport huwa stat ta’ fatt.

IĊ-CHAIRPERSON: Mela għalfejn dak il-ħin ma kkjarifikajthiex mill-ewwel?

IN-NUTAR CHARLES MANGION: Għax x’ħin qed nara t-transciption...

IĊ-CHAIRPERSON: Sekonda waħda, Nutar, għax qed neħlu fuq din u għandna ħafna domandi oħrajn. Inti għadek kif ikkjarifikajt il-pożizzjoni tiegħek; tajtek il-ħin kollu, għamilt dikjarazzjoni ċara u spjegajt il-pożizzjoni tiegħek.

IN-NUTAR CHARLES MANGION: Hemm fatt iddikjarat li mhuwiex korrett.

IĊ-CHAIRPERSON: Ara jekk aħniex qed naqblu. Inti, l-aħħar darba, fix-xhieda tiegħek kont għedt li kont involut fil-Korporazzjoni Enemalta min-nofs l-2013 sa April/Mejju tal-2014.

IN-NUTAR CHARLES MANGION: Kont Chairman.

IĊ-ĊHAIRPERSON: Hekk hu.  Issa fir-rapport hawn ħafna paragrafi li jsemmu ħafna dati, però jien se nirriferi għal paragrafu 3.18, li hemm f’paġna 13, li jgħid hekk: 

“...specific reference to the SSA was first made through an amended draft Implementation Agreement (IA) circulated on 5 September 2013 and subsequently brought to the attention of bidders through clarifications issued by Enemalta on 12 September 2013, days before the bid submission deadline.”.

U f’dak il-perjodu inti kont fil-Korporazzjoni Enemalta, u allura jien bilfors se ngħidlek li l-ħidma tiegħek fil-korporazzjoni kienet inkluża f’dan l-ambjent ukoll. Inti għamilt riferenza għas-section dwar is-supply agreements, però dik hija sezzjoni waħda minn rapport sħiħ. Ir-rapport jitkellem ukoll dwar l-evalwazzjoni u dwar l-RfPs li ħarġu. Inti stess għadek kif għedtli li inti rratifikajt dan.

IN-NUTAR CHARLES MANGION: Mr Chairman, ħu paċenzja, għax qed taqbeż parti essenzjali. Jien għedt li kemm fil-proċess tal-evalwazzjoni, kif ukoll at EoIC stage u RfP stage...  Fil-11 ta’ April, meta kont għadni m’iniex Chairman, ħarġet il-call għall-EoIC. Fid-29 ta’ April jien ġejt maħtur Chairman, u fil-11 ta’ Mejju kien ġie maħtur il-Programme Review Board.  Jien mill-ewwel iddikjarajt li ma nixtieqx inkun involut, la fl-għażla tan-nies, la fl-evalwazzjoni, u f’xejn minn dan.  Aħna mbagħad noqogħdu fuq il-pariri tal-esperti, għax fl-aħħar mill-aħħar il-bord irid joqgħod fuq xi ħadd. Jien għedt minn qabel li at no stage ma dħalt fihom. Jiġifieri dak li qed issemmi inti, naħseb – ma nafx fiċ-ċert għax ma kontx nidħol għal-laqgħat tal-Programme Review Board – li ġie raised fil-Programme Review Board, imbagħad nassumi – għax issa għaddew tmien snin – li ġie kkomunikat lill-bord whether things should go forward. U aħna qgħadna fuq il-Programme Review Board, li skont l-Awditur Ġenerali kien vinkolanti għall-evalwazzjoni u l-proċess kollu,  li kien magħmul minn Emanuel Ellul, ex Gvernatur tal-Bank Ċentrali u ex Chairman tal-Privatisation Unit taħt il-Gvern preċedenti u naħseb li anke wara però m’iniex ċert, l-Avukat Henri Mizzi u l-Perit Edwin Mintoff.  (Interruzzjonijiet)

ONOR. ANDY ELLUL: Ħalluh jixhed! Ħalluh jispjega ruħu! 

IĊ-CHAIRPERSON: Qed jispjega ruħu. (Interruzzjonijiet) M’għandi l-ebda problema li jispjega ruħu. 

ONOR. ANDY ELLUL:  Mela ħalluh jixhed!
 
IN-NUTAR CHARLES MANGION:  Dawn kienu l-esperti u jien qgħadt fuqhom. Ma kien hemm xejn x’juri li m’għandix noqgħod fuq ir-rakkmandazzjonijiet tagħhom bħala esperti. Fil-fatt x’ħin wieħed jara l-minuti tal-laqgħa tar-ratifika jsib li hemm ċar u tond: 

“The CEO stated the Programme Review Board accepted the recommendation of the Evaluation Committee and that this decision needed to be ratified by EMC Board.”

Ovvjament meta ġie għandna r-rapport tal-Programme Review Board, jien ma kelli l-ebda oġġezzjoni li ma nirratifikax dak li l-esperti mqabbda kienu qed jirrikkmandaw li aħna nirratifikaw. Jien nistqarr li ma nifhimx fit-teknikalità, u allura staqsejt: Taħsbu li din hija tajba? Tagħmel ġid lil Enemalta? Tilħaq l-iskop? Jekk nimxu b’dan il-mod l-istrateġija ta’ Enemalta tiġi attwata? Dawk huma l-mistoqsijiet li... (Interruzzjonijiet)
ONOR. DAVID AGIUS: Jiġifieri dawn l-esperti qatt ma ġew quddiem il-bord li kont tmexxi inti biex jiġu approvati?

IN-NUTAR CHARLES MANGION: Ma niftakarx li qatt ġew quddiem il-bord. Li niftakar hu li meta ġejna għar-ratifika kien hemm David Galea, li ovvjament kien strumentali u kien jippresiedi ħafna kumitati, u kien hemm iċ-chief executive officer (CEO). Kienu jiġu r-rakkmandazzjonijiet tagħhom.

ONOR. DAVID AGIUS: Jiġifieri David Galea kien takom preżentazzjoni hu?

IN-NUTAR CHARLES MANGION: Onor. Agius, ma niftakarx.  Li niftakar hu li kien preżenti, u fil-fatt qiegħed imniżżel bħala li kien preżenti fil-minuti, però ma niftakarx jekk kienx hu jew is-CEO... Naf li domna xi tliet sigħat għaddejjin u jekk kien hemm xi mistoqsijiet ġew kjarifikati. Ma niftakarx li kien hemm xi issue partikolari dakinhar li ġiet għar-ratifika, imma qed ngħid eżatt fuqiex imxejna. 

ONOR. DAVID AGIUS: Meta kien ikollhom ċerti issues partikolari ta’ ċerta portata, il-Programme Review Board kienu jiġu għandkom bħala bord?

IN-NUTAR CHARLES MANGION: Jien ma niftakarx li qatt ġejt avviċinat mill-Programme Review Board, però fil-minuti tal-Programme Review Board ikun hemm recorded kollox, jiġifieri qed ngħid dan subject to correction. Jien ma niftakarx li la waħdi bħala Chairman, u lanqas bħala bord, il-Programme Review Board, in it’s entirety, qatt ġie quddiemna.  Bħalma tafu, l-istruttura kienet tali li s-CEO kien membru tal-bord – xi ħaġa li jien nemmen fiha – u meta kien ikun hemm bżonn, konna ningħataw xi updates min-naħa tiegħu, però ma niftakarx li qatt ġew, la quddiemi bħala Chairman, u lanqas quddiemna bħala bord. I don’t recall li qatt ġew.

IĊ-CHAIRPERSON: Nutar, ħalli ngħaddu għal fejn ħallejna l-aħħar darba, u se nkompli fuq il-linja tad-domandi dwar ir-rapport.  Se nagħmillek riferenza għal paragrafu 13.6 li hemm f’paġna 46 fejn qed jingħad hekk: 

“A review of the evaluation process by this Office confirmed that these concerns were not considered during the adjudication of bids. The NAO reviewed the financial statements of Gasol plc submitted by the ElectroGas Consortium in respect of the RfP. Excerpts of the financial statements for 2010, 2011 and 2012, submitted as part of the bid by the ElectroGas Consortium, clearly indicated the existence of a material uncertainty that cast doubt on Gasol plc’s ability to continue as a going concern.”. 

Imbagħad se naqbeż dik is-sentenza ħalli nkompli fuq il-parti fejn hemm l-opinjoni tal-NAO: 

“The NAO is of the opinion that, although not qualified, the financial statements should have raised significant concern with respect to the role of Gasol plc in the Consortium. While the assessment of financial strength was a criteria of evaluation, the allocation of a maximum of four marks out of a possible 100 rendered evident its overall insignificant impact on the outcome of the RfP and once candidates were deemed eligible at the EoIC stage, the financial strength or otherwise of a bidding consortium was irrelevant. It is in this context that the NAO deems this a significant shortcoming in the design of the selection process, with the Office contending that the assessment of the financial standing of bidders at the RfP stage was inadequate.”. 

Se nagħmillek riferenza speċjalment għall-aħħar parti, għax inti kont parti mill-bord fl-RfP stage.  Hux hekk? 

IN-NUTAR CHARLES MANGION: Le.  Jien kont involut fir-ratification biss. Fil-ħames stages tal-RfP jien qatt ma dħalt. Qiegħda ċara hawnhekk.

IĊ-CHAIRPERSON: Mhux dik hija l-mistoqsija tiegħi.  Jien qed nistaqsik jekk dak iż-żmien kontx membru fil-bord. 

IN-NUTAR CHARLES MANGION: Le. 

IĊ-CHAIRPERSON: Waqt l-RfP stage kont membru fil-Bord ta’ Enemalta? 

IN-NUTAR CHARLES MANGION: Iva, kont membru fil-bord. 

IĊ-CHAIRPERSON: Dik hija l-mistoqsija li qed nagħmillek. F’dan iż-żmien, int kont membru fil-Bord ta’ Enemalta? 

IN-NUTAR CHARLES MANGION: L-RfP stage ħarġet, mingħalija, in July, wara d-deċiżjoni tal-evaluation committee. 

IĊ-CHAIRPERSON: Għamiltlek riferenza għad-dati ftit ilu. 

IN-NUTAR CHARLES MANGION: Iva, imma ma jidhirlix li kienet telgħet quddiem il-bord biex noħorġu l-RfP, però I stand to be corrected għax m’għandix il-minuti tal-bord. 

IĊ-CHAIRPERSON: Ħalli nimxu pass pass. S’issa ma staqsejtekx jekk telax quddiemek, imma staqsejtek jekk kontx membru fil-bord fiż-żmien li saret l-RfP. 

IN-NUTAR CHARLES MANGION: Iva, f’dik is-sena kont membru fil-bord. 

IĊ-CHAIRPERSON: Inti għedtli li dawn id-dokumenti tal-financial standing ta’ Gasol qatt ma ġew quddiemek meta kont membru fil-bord. Naqblu li qatt ma ġew quddiemek? 

IN-NUTAR CHARLES MANGION: Ma niftakarx li qatt ġew quddiemi. 

IĊ-CHAIRPERSON: Però taqbel li s-selection process kien jaqa’ taħt ir-responsabilità tal-Korporazzjoni Enemalta? Is-selection process, jiġifieri l-evaluation committees, kienu jaqgħu taħt il-Korporazzjoni Enemalta.  Mhux hekk? 

IN-NUTAR CHARLES MANGION: Ma nafx eżatt xi trid tgħid. Jien bħala chairman, u anke bħala bord, qatt ma niftakar li b’xi mod konna nvoluti meta ħarġet l-EoIC imbagħad kien hemm is-selezzjoni bil-kumitati u l-esperti li kienu maħtura. Imma dan li qed ngħid huwa subject to the minutes tal-Bord ta’ Enemalta, li jien m’għandix kopja tagħhom. Meta ħarġet l-RfP, u ovvjament kien hemm ħames kumitati b’chairman kull wieħed... 

IĊ-CHAIRPERSON: Eżatt.  Dik hija l-mistoqsija tiegħi. 

IN-NUTAR CHARLES MANGION: Dawk ġew maħtura fil-11 ta’ Mejju, jiġifieri jien lanqas kont ili ġimgħa fil-kariga. Naħseb li kont għadni kemm għamilt l-ewwel laqgħa mas-CEO – dwar id-dati I stand to be corrected – imma l-għażla tan-nies...

IĊ-CHAIRPERSON: Dik kont staqsejtek dwarha l-aħħar darba u għedtli li inti ma kellekx x’taqsam mal-għażla tagħhom. Għalhekk qed nibni fuqha. 

IN-NUTAR CHARLES MANGION: In-nies kienu diġà maħturin u approvati u kellhom il-letter of appointment. Ovvjament, la kien hemm il-letter of appointment… 

IĊ-CHAIRPERSON: Il-letter of appointment minn min  ħarġet? 

IN-NUTAR CHARLES MANGION: Ma nafx, imma skont ir-rapport tal-Awditur is-CEO bagħat l-ittra.  Jekk fil-kas hawn l-Awditur u jikkonferma. Imma xi mkien jien qrajt li kien... 

IĊ-CHAIRPERSON: Le, jien qed nistaqsik fuq x’taf inti mhux x’hemm fir-rapport. 

IN-NUTAR CHARLES MANGION: Ma nafx, jien qed naqra r-rapport. L-aħħar darba staqsejtni jekk qrajtux, u meta qrajtu qed tgħid… 

IĊ-CHAIRPERSON: Issa qed nistaqsik għall-fatti mhux għal osservazzjoni dwar ir-rapport.  

IN-NUTAR CHARLES MANGION: Mhux jien ħriġt il-letters of appointment u ma kellix say fl-għażla ta’ dawn in-nies. 

IĊ-CHAIRPERSON: Mela ħalli nerġa’ mmur għall-mistoqsija. Taqbel miegħi li dawn l-evaluation committees ġew maħtura mill-Korporazzjoni Enemalta?  Naqblu s’hemmhekk? 

IN-NUTAR CHARLES MANGION:  Tista’ tgħid hekk. 

IĊ-CHAIRPERSON: Mhux tista’ tgħid hekk. Punt ta’ fatt dan. 

IN-NUTAR CHARLES MANGION: La huwa punt ta’ fatt, huwa punt ta’ fatt. 

IĊ-CHAIRPERSON: Qed nagħmillek mistoqsija biex nibnu l-istorja għax qed niddevjaw. Ippermettili, Nutar. 

IN-NUTAR CHARLES MANGION: Hawnhekk infittxu l-fatti mela nibnu l-istejjer! Għax jekk għandek storja għandek il-konklużjoni... (Interruzzjonijiet) 

ONOR. ANDY ELLUL: M’hemmx għalfejn inkunu ostili ma’ xulxin. 

IĊ-CHAIRPERSON: Ostili! Din mistoqsija ostili!? (Interruzzjonijiet)

ONOR. ANDY ELLUL: L-attitudni.  Hemm mod u mod kif tagħmel domanda.

IĊ-CHAIRPERSON:  Ejjew inkomplu.

ONOR. ANDY ELLUL:  Tajba din! Mela hawnhekk qegħdin fuq il-bank tal-iskola? Inkunu daqsxejn prudenti. 

IĊ-CHAIRPERSON: Onor. Ellul, il-kummenti li jridu jsiru, jekk se jingħaddu, huma mistoqsijiet lix-xhud u mhux noqogħdu nargumentaw bejnietna dwar l-impostazzjoni tad-domandi. 

ONOR. ANDY ELLUL: Le, skużi.  Meta tajjeb... 

IĊ-CHAIRPERSON: Ippermettili. 

ONOR. ANDY ELLUL: Mela kull darba nippermettilek!? 

IĊ-CHAIRPERSON: Iva, ippermettili.  Qed immexxi l-laqgħa.

ONOR. ANDY ELLUL: Imma trid tmexxiha sew inkella ninterrompuk jekk ikun hemm bżonn. 

IĊ-CHAIRPERSON: X’tagħmel? 

ONOR. ANDY ELLUL: Jekk hemm bżonn ninterrompuk, jekk ma tmexxix tajjeb. Irridu nkunu prudenti max-xhud. 

IĊ-CHAIRPERSON: Iva, qed nagħmel il-mistoqsija. Ix-xhud għandu dritt... 

ONOR. ANDY ELLUL: Mhux kull darba li nitkellmu aħna tgħidilna “ejja, ejja”! M’aħniex qegħdin fuq il-bank tal-iskola. 

IĊ-CHAIRPERSON: Ħalli nkompli. 

ONOR. ANDY ELLUL:  Mela kompli.

IĊ-CHAIRPERSON:  Nutar, qed ngħidu li hawnhekk għandna dikjarazzjoni ċara min-naħa tal-NAO li, fl-opinjoni tiegħu, kien hemm “a significant shortcoming in the design of the selection process”. Dan is-significant shortcoming, li jiġi spjegat fil-paragrafi ta’ qabel, inti taqbel miegħu? Taqbel li kien hemm a significant shortcoming fis-selection process minn Enemalta? 

IN-NUTAR CHARLES MANGION: Nerġa’ ngħid li jien ma dħaltx fis-selection process tal-EoIC. Jien se nimxi fuq ir-rapport tal-Awditur li, jekk fhimt sew, qal li kien hemm xi shortfall ta’ madwar €20 miljun fil-financial standing tagħhom, imma mbagħad kien hemm kumpanija li kienet parti mill-konsorzju, l-Istate Oil Company of Azerbaijan Republic (SOCAR) – li llum saru l-aqwa nies – u din għamlet tajjeb għal dak ix-xogħol. Dan bħal meta xi ħadd imur jissellef mill-bank, ma jkollux assets biżżejjed, u jsib lill-ġenituri tiegħu jew lil terza persuna jidħlulu garanti, u l-bank jaċċetta dik il-garanzija. 

ONOR. DAVID AGIUS: Nutar, dak li qed tgħid, u ċjoè li SOCAR għamlu tajjeb, joħroġ mir-rapport?  Jien biex nikkjarifika.

IN-NUTAR CHARLES MANGION: Iva, hawn qiegħda.  Ħalli nsibha. Liema hu l-paragrafu li kkwotajt aktar qabel, Sur President? 

IĊ-CHAIRPERSON: Paragrafu 13.6 li qiegħed f’paġna 46. 

IN-NUTAR CHARLES MANGION:  L-istess paragrafu 13.6 jgħid hekk: 

“The attention of the Stage 2 Evaluation Committee was certainly drawn to this situation as it acknowledged that Socar Trading SA had provided a letter of commitment to cover the equity contribution of Gasol plc. The NAO is of the opinion that, although not qualified, the financial statements should have raised significant concern with respect to the role of Gasol plc in the Consortium.”. 

Mela SOCAR għamlet letter of commitment fejn qalet li jekk Gasol ma tasalx, tagħmel tajjeb għaliha hi. Naħseb li dik tfisser letter of commitment. 

IĊ-CHAIRPERSON: Nutar, fil-fatt ir-rapport ikompli jgħid: 

“The NAO maintains that this matter ought to have raised concern regarding the ability of Gasol plc to contribute towards the financing of the project, more so when one considers that Gasol plc was the lead member of the Consortium.”.

IN-NUTAR CHARLES MANGION: Kollox sew, imma kien hemm SOCAR bħala shortfall għal wieħed mill-membri tal-konsorzju. Issa jekk qed ngħidu li SOCAR m’għandhiex il-financial clout biżżejjed li tagħmel dan il-commitment...  Jekk fhimt sew ir-rapport, din qalet li jista’ jkun li l-financial  statements... (Interruzzjonijiet)

IĊ-CHAIRPERSON: Qed jagħmel riferenza għall-paragrafu 13.6. 

IN-NUTAR CHARLES MANGION: Paragrafu 13.6 qed jgħid hekk: 

“The attention of the Stage 2 Evaluation Committee was certainly drawn to this situation as it acknowledged that Socar Trading SA had provided a letter of commitment to cover the equity contribution of Gasol plc.”. 

Jiġifieri huwa veru li kien hemm dan ix-shortfall, imma kien hemm xi ħaddieħor, li huwa parti mill-konsorzju, li qal li se jagħmel tajjeb għalih hu. 

IĊ-CHAIRPERSON: Imma l-mistoqsija tiegħi tibqa’:  Inti taqbel ma’ din il-konklużjoni tal-Awditur Ġenerali li hemm “a significant shortcoming in the design of the selection process”? 

IN-NUTAR CHARLES MANGION: Jien, anke mill-professjoni tiegħi, nista’ ngħid li jekk ikun hemm  commitment ta’ “A” u dak il-commitment ikun bejn “A”, “B” u “C” u wieħed mill-“A” li għandu parti mill-commitment ikollu shortfall imma jkun hemm xi ħadd li jagħmel garanti li jkun se jagħmel tajjeb hu, niċċekkja l-validità tal-garanti u jekk il-garanti jkun b’saħħtu biżżejjed biex jagħmel tajjeb għal dik ix-shortfall – u din hija l-prassi tal-banek normali – naċċetta dak ir-riskju. M’hawn l-ebda negozju li ma fihx riskju u huwa normali li jkun hemm xi ħadd b’saħħtu li jagħmel garanzija. Jekk tistaqsini l-opinjoni tiegħi – għalkemm din ma ġietx dakinhar quddiem il-bord imma qed tiġi quddiemi llum, erba’ snin wara li ħadna d-deċiżjoni – jekk il-garanzija ta’ SOCAR isserraħlix moħħi, ngħidlek li prima facie isserraħli moħħi. 

IĊ-CHAIRPERSON:  Meta ġejt biex tirratifika – biex nuża kliemek – inti ħarist lejn il-fatt li fl-evaluation tawh erba’ marki minn 100?
IN-NUTAR CHARLES MANGION: Le, aħna qgħadna fuq ir-rakkmandazzjonijiet li tana l-Programme Review Board għax hu kien il-lead connection fil-proċess kollu. 

IĊ-CHAIRPERSON: Jiġifieri ma ġibdilkomx l-attenzjoni li l-financial strength ġabet marka ta’ erba’ minn 100. 

IN-NUTAR CHARLES MANGION: Ma jidhirlix. Li kien hemm żgur – u din qiegħda kkonfermata fil-minuti –  hu li l-Programme Review Board qal li...  Ovvjament il-mistoqsija – u ma nafx jekk hijiex minuted – li ħassejt li għandi nistaqsi hija din: Intom li segwejtu l-proċess kollu, taqblu li għandna nirratifikaw din l-evalwazzjoni u l-proċess tal-RfP li sar fuq perjodu ta’ diversi xhur, bejn Lulju u Ottubru? U r-rakkmandazzjoni, kif ikkomunikata lilna, kienet iva. Ma jidhirlix li kienu hemm dakinhar li rratifikajna, imma ovvjament... 

IĊ-CHAIRPERSON: Min kien ikkomunikaha? 

IN-NUTAR CHARLES MANGION: Jew is-CEO jew xi ħaddieħor, imma kellna l-aċċertazzjoni li l-Programme Review Board... 

IĊ-CHAIRPERSON: Ma tiftakarx min kien?  

IN-NUTAR CHARLES MANGION: ...irrikkmanda.  U fil-fatt fil-minuti hemm li:

“...the Programme Review Board accepted the recommendation of the Evaluation Committee and that this decision needed to be ratified by EMC Board.”.

U veru riedet tiġi ratified by the board biex imbagħad Enemalta tibda tiddiskuti ma’ ElectroGas, u ma’ Endeavor jekk ma jaslux ma’ ElectroGas, biex jikkonkludu l-kuntratti. Għalhekk kien hemm bżonn ir-ratifika, biex imbagħad teħodha over Enemalta u tagħlaq il-kuntratti hi, għax legalment bilfors Enemalta riedet tagħlaqhom il-kuntratti, ma setax jagħlaqhom xi ħaddieħor. Qiegħda ċara anke fil-minuti, li kien hemm il-Programme Review Board, li kien l-għodda ta’ Enemalta biex jagħtuha l-parir u li kien kompost minn nies esperti, kemm fil-proċess ta’ privatiżżazzjoni kif ukoll mill-aspett tekniku, li għamel ir-rakkmamndazzjoni tiegħu u li qiegħda ċara hawnhekk. Dawn qalulna li japprovaw dak il-proċess kollu tas-selection, imma kien jenħtieġ ir-ratifika ta’ Enemalta biex jimxu għas-second step. U l-bord approva r-rakkmandazzjoni tal-Programme Review Board biex l-istrateġija  ta’ Enemalta tibqa’ miexja ‘l quddiem. 

IĊ-CHAIRPERSON: U ma tiftakarx għalfejn ma kenitx deċiżjoni unanima.  Hux hekk? 
 
IN-NUTAR CHARLES MANGION: Ma niftakarx. Niftakar li kien hemm oġġezzjoni tas-Sinj. Lara Boffa.  U kien għalhekk li jien semmejt lil kulħadd bl-isem, qisni ħadt il-lezzjoni tal-Parlament meta jkun hemm division dwar xi emenda kostituzzjonali. Jien għedt li aħjar ikun hemm kull persuna li tgħid “iva”  jew “le”, and I enforced it ħalli wara ħadd ma jkollu ripensament; jekk xi ħadd kellu ripensament kellu jagħmilha dak il-ħin għax din kienet kruċjali. Allura jien staqsejthom jekk iridux jirratifikaw u kull membru qal “iva jien nirratifika”, minbarra Lara Boffa li qalet li ma taqbilx.

ONOR. DAVID AGIUS: Nutar Mangion, jiġifieri jien qed nifhem li l-Inġ. Louis Giordimaina kien parti mill-kumitat li inti kont tippressiedi.

IN-NUTAR CHARLES MANGION: Kien CEO. 

ONOR. DAVID AGIUS: U kien takom il-preżentazzjoni hu stess f’dik il-laqgħa flimkien mas-Sur David Galea...  

IN-NUTAR CHARLES MANGION: Jien għedt li ma niftakarx jekk kienx David Galea jew... 

ONOR. DAVID AGIUS: Jien qed nara l-minuti. Takom preżentazzjoni u hu stess ivvota dwar dak li hu ppreżenta lilkom f’dik il-laqgħa bħala membru tal-bord. Jiġifieri dan kien f’bord li takom il-preżentazzjoni u hu stess qalilkom biex tmexxu u kien parti min-nies li vvutaw favur din ir-ratifika. 

IN-NUTAR CHARLES MANGION: Kien membru tal-bord u vvota. 

ONOR. DAVID AGVIUS: Jiġifieri dan ried jiddeċiedi fuq dak li hu stess ippreżentalkom. 

IN-NUTAR CHARLES MANGION: Iva, imma issa... 

ONOR. DAVID AGIUS: Jien sempliċement biex nara jekk iniex qed nifhem tajjeb. 

IN-NUTAR CHARLES MANGION: Il-minuti jgħidu li dawk l-erbgħa jew ħamsa min-nies li vvutaw favur...  
ONOR. DAVID AGIUS: Erbgħa. Il-Minuti jgħidu li inti, Louis Giordimaina, Steve Agius u l-Inġ. Jonathan Scerri voted in favour u Lara Boffa voted against.  Jiġifieri s-Sur Louis Giordimaina takom hu stess il-preżentazzjoni ta’ dak li kien qed jiġri qabel u fl-istess ħin, hu stess, bħala persuna fil-bord ta’ Enemalta, reġa’ rratifika, biex ma ngħidx approva, dak li hu stess kien qed jippreżenta lilkom. Allura hu stess ma qalilkomx bid-diffikultajiet li kien hemm?  Għax dan ir-rapport tal-Awditur, li fih 500 paġna, jgħid li kien hemm diversi shortcomings.   Jiġifieri intom ħassejtu li kellkom tagħmlu endorsement tal-kuntratt f’laqgħa li bdiet f’11.40 a.m. u spiċċat fit-3.00 p.m. mingħajr ma tlabtu għal kjarifiċi u dokumenti oħra.  Jiġifieri ħassejtu li dik il-preżentazzjoni kienet biżżejjed biex tikkonvinċikom tkomplu mexjin ’il quddiem? 
 
IN-NUTAR CHARLES MANGION: Naħseb li laqgħa ta’ tliet sigħat ma kenitx laqgħa qasira.  F’dik il-laqgħa kulħadd kellu d-dritt – u naċċertakom li dik kienet il-proċedura li ntużat – li jagħmel il-mistoqsijiet. Kellna lill-Inġ. Jonathan Scerri li huwa speċjalista fuq id-dawl u kien kompetenti, kellna lil Steve Agius li wkoll għandu l-kompetenza tiegħu... Jien nistqarr li teknikament ma tantx nifhem...

ONOR. DAVID AGIUS: L-Inġ. Jonathan Scerri qal ukoll li kien involut fl-evaluation process... 

IN-NUTAR CHARLES MANGION: Imma kien telaq kmieni. 

ONOR. DAVID AGIUS: ...u xorta vvota... 

IN-NUTAR CHARLES MANGION: Kien telaq minnha. 

ONOR. DAVID AGIUS: Din qiegħda fil-minuti stess. 

IN-NUTAR CHARLES MANGION: Le, kien telaq minnha. 

ONOR. DAVID AGIUS: Il-professional commitments tiegħu kienu għadhom... 

IN-NUTAR CHARLES MANGION: Meta kont hemmhekk jien ma jidhirlix li kellu xi kuntatti jew xi xogħol... 

ONOR. DAVID AGIUS: U taf għalxiex ma kompliex fl-evaluation process? 

IN-NUTAR CHARLES MANGION: Ma nafx. 

ONOR. DAVID AGIUS: M’għandekix informazzjoni bħala chairman? 

IN-NUTAR CHARLES MANGION: Le, m’għandix informazzjoni. Mela jien se noqgħod nistaqsi fuq deċiżjonijiet personali!?

ONOR. DAVID AGIUS: Ma ħassejtux… 

IN-NUTAR CHARLES MANGION: Le, ma ħassejtx.  

ONOR. DAVID AGIUS: Għaliex ħassejtu l-bżonn li fil-minuti tal-Bord ta’ Enemalta ta’ dakinhar kellhom tniżżlu din by way of clarification? 

IN-NUTAR CHARLES MANGION: Naħseb li hu ħass li kellu jqajjem dan il-punt u l-bord nippreżumi li qal li hija kjarifika u ma ħassx li kellu jeliminah u jgħidlu li ma setax jivvota. Għalhekk tqanqlet, ġiet irrekordjata and it was noted. 
 
ONOR. DAVID AGIUS: Jiġifieri ħassejt li dawk it-tliet sigħat kienu biżżejjed biex jiġi rratifikat, jew approvat, dan il-kuntratt. 

IN-NUTAR CHARLES MANGION: Dawk it-tliet sigħat kienu tliet sigħat fejn niftakar li kellna preżentazzjoni dettaljata fuq diversi aspetti. Nerġa’ ntenni li, safejn naf jien, l-NAO ma jgħidx li l-Programme Review Board – però I stand to be corrected – ma qabilx li jaċċetta l-evaluation. Kellna l-bord ta’ esperti, li aħna konna nistrieħu fuqhom u sal-lum għandi fiduċja sħiħa fil-membri ta’ dak il-bord, li aċċettaha, u aħna ħadna d-deċiżjoni abbażi ta’ dawk ir-rakkmandazzjonijiet. 

ONOR. DAVID AGIUS: Naqblu li din il-laqgħa saret fit-12 ta’ Ottubru 2013 fil-11.00 a.m.? 

IN-NUTAR CHARLES MANGION: Iva. 

ONOR. DAVID AGIUS: Inti kont aware li ġurnata qabel, fil-11 ta’ Ottubru, il-Ministru  Konrad Mizzi kien iltaqa’ mal-bord l-ieħor tal-adjudication, jiġifieri ma’ Louis Giordimaina, Emanuel Ellul, Edwin Mintoff eċċ., biex jitkellem dwar dan? Kont aware minn din il-laqgħa? 

IN-NUTAR CHARLES MANGION: Le. 

ONOR. DAVID AGIUS: Allura s-Sur Giordimaina ma nfurmakhomx li ġurnata qabel kien tkellem mal-Ministru f’Kastilja dwar dan is-suġġett, jiġifieri dwar l-evaluation process, min hu s-selection tal-istrategic partner u min huma l-bidders? Għal din l-istess laqgħa kien hemm preżenti wkoll il-Ministru Konrad Mizzi, imbagħad l-għada kellkom il-laqgħa tal-bord fejn irratifikajtu din id-deċiżjoni.  

IN-NUTAR CHARLES MANGION: Il-Programme Review Board kien jiġi jgħid x’inhuma r-rakkmandazzjonijiet tiegħu... 

ONOR. DAVID AGIUS: Nutar, id-domanda tiegħi hija ċara: kont infurmat li ġurnata qabel kienu tkellmu f’Kastilja dwar dan il-proġett? 

IN-NUTAR CHARLES MANGION: Fil-proċedura  tal-Programme Review Board, biex żgur ma ninfluwenzahx...   

ONOR. DAVID AGIUS: Le, mhux biex tinfluwenzah inti.  Jien staqsejtek jekk inti kontx infurmat. M’għedtlekx jekk ipparteċipajtx imma jekk ġejtux infurmati li bħala... 

IN-NUTAR CHARLES MANGION: Ma jidhirlix li konna nfurmati. 

ONOR. DAVID AGIUS: Dak li xtaqt inkun naf. 

IĊ-CHAIRPERSON: L-Onor. Bencini. 

ONOR. GRAHAM BENCINI: Nutar Mangion, ħalli nieħdok lura għall-parti tal-financial statements għas-snin 2010, 2011 u 2012.

IN-NUTAR CHARLES MANGION: Ta’ Enemalta? 

ONOR. GRAHAM BENCINI: Tal-Konsorzju ElectroGas. 

IN-NUTAR CHARLES MANGION: Ħsibt li qed tgħidli għal ta’ Enemalta. 

ONOR. GRAHAM BENCINI: Qed nirriferi għal paragrafu 13.6 li hemm f’paġna 46 tal-abridged report tal-NAO. F’dan il-paragrafu hemm riferenza għal “material uncertainty that cast doubt on Gasol plc’s ability to continue as a going concern”. Din forsi mhux kulħadd jifhimha u allura nixtieq nispjega xi tfisser.    Kull sena meta jiġu awditjati l-financial statements, l-awditur jagħti l-opinjoni... 

IN-NUTAR CHARLES MANGION: Onorevoli, naf xi tfisser. 

ONOR. GRAHAM BENCINI: Persważ li inti naf xi tfisser, Nutar. Jien mhux għalik qiegħed nispjegaha imma għal min qed jismagħna. 

ONOR. ANDY ELLUL: Mhux biex inwaqqfek imma tista’ tikkwalifikaha din għax in-Nutar qal li lanqas Enemalta ma kienet a going concern. Tista’ tikkwalifikahielna ħalli nifhmu? 

IN-NUTAR CHARLES MANGION:  Dan huwa punt validu li qed iqajjem, u li qajjem ukoll l-NAO, fejn qed jgħid li Gasol seta’ kien hemm l-accounts tagħha... 

ONOR. GRAHAM BENCINI: Mhux seta’, imma kien hemm. 

IN-NUTAR CHARLES MANGION: ...qualified.  

ONOR. GRAHAM BENCINI: Le, Nutar, biex inkunu preċiżi u korretti kemm jista’ jkun.  Ma kenux qualified imma kien hemm emphasis of matter, li huwa ftit differenti. Qed inkun korrett. 

IN-NUTAR CHARLES MANGION: Ma kenux qualified, kien hemm a raise of concern. 

ONOR. GRAHAM BENCINI: Għalhekk qed inkun korrett, u għalhekk ridt nispjega, mhux għalik imma għal min forsi mhux qed jifhem. Meta awditur jagħti l-opinjoni tiegħu, he either qualifies ir-rapport tiegħu li tkun xi ħaġa ta’ concern aktar gravi bħal, pereżempju, ikun hemm misstatement fil-financial statements – li hawnhekk mhuwiex il-każ – imma mbagħad jista’ jqajjem dak li ngħidulu an emphasis of matter, jiġifieri jagħmel enfasi fuq xi ħaġa li jkun hemm fil-financial statements, kif ġara fil-financial statements tal-2010, tal-2011 u tal-2012 fejn l-Awditur qed jgħid li hemm “material uncertainty” fuq l-abilità tal-kumpanija Gasol plc li tkompli topera minħabba liquidity problems as a going concern. Naqblu? 

IN-NUTAR CHARLES MANGION: Iva. 

ONOR. GRAHAM BENCINI: Inti, bħala Chairman tal-Bord li rratifika din id-deċiżjoni, kif għedtilna aktar kmieni llum u anke l-aħħar darba, ma staqsejtx lilek innifsek kif membru tal-konsorzju, Gasol plc, kellha tliet snin ta’ financial statements fejn l-Awditur qed jgħid li għandu d-dubji tiegħu kemm din il-kumpanija tista’ tibqa’ topera, u kien hemm ittra mingħand SOCAR li kienet qed tagħmel tajjeb għal dawn il-problemi fil-financial statements ta’ Gasol,  u allura jekk din kellha dawn il-problemi kollha tant li kellha bżonn ittra ta’ garanzija mingħand SOCAR, xi rwol għandha fil-konsorzju jekk kien hemm major doubts fuq l-abilità tagħha li tibqa’ topera? Jien għalija, li ġej mis-settur finanzjarju, din hija a major concern, u kieku kont membru żgur li kont inqajjimha u nistaqsi għalfejn Gasol plc kellha tkun involuta jekk kellha bżonn partner ieħor fil-konsorzju li jagħmel tajjeb għaliha. 

IN-NUTAR CHARLES MANGION: This is a question of opinion, jiġifieri wieħed jaraha mill-angolu li jrid jaraha hu, u mhux neċessarjament li wieħed jaqbel mal-opinjoni. Hawnhekk qegħdin ngħidu li għandna konsorzju – u dakinhar ma nafx jekk dan il-punt ġiex sollevat, imma ħalli nibqgħu fuq dan il-punt tal-opinjoni tal-lum, jiġifieri wara  d-deċiżjoni, wara li l-power station bdiet taħdem u wara li Enemalta nbidlet mil-lejl għan-nhar – li huwa magħmul minn “A”, “B” u “C”. F’dan il-konsorzju, li huwa pubbliku, kien hemm Siemens,  SOCAR, GEM Holdings – li kienu magħmula minn kumpaniji Maltin ta’ ċertu standing – u Gasol plc. Inti qed tgħid li dawn jista’ jkollhom problema li ma jkunux kapaċi jagħmlu l-kontribuzzjoni finanzjarja li għandhom jagħmlu għal dak il-commitment. 

ONOR. GRAHAM BENCINI:  Mhux biss imma hemm dubji serji jekk jistgħux jibqgħu joperaw u jeżistu, jiġifieri jistgħu jmorru in administration u jistgħu jmorru into forced liquidation.

IN-NUTAR CHARLES MANGION: Imma mbagħad għandek it-tlieta l-oħra. Il-fatt li kellek lil SOCAR li qed jidħol garanti... Kulħadd jaf li kemm-il darba l-bank ma joqgħodx fuq id-debitur, jew il-kreditur skont il-każ, jgħidlu li m’għandux biżżejjed, la fil-business plan u lanqas fl-assets bħala garanzija u allura jenħtieġ garanzija addizzjonali. Hawn każijiet fejn ma jkollhom xejn garanzija ħlief l-idea, imbagħad isibu lil xi ħadd li jagħmlilhom tajjeb. U l-bank, għax dak li jkun ikun sab lil xi ħadd li jagħmillu tajjeb, jaċċetta dak ir-risk element. Jien naħseb li l-fatt li SOCAR, li ma naħsibx li hemm dubju dwar il-financial stability tagħhom, qal li kien se jagħmel tajjeb hu... Jien ma nafx ir-raison d’être għalfejn il-konsorzju internament bejniethom ingħaqdu flimkien u wieħed minnhom ta din il-garanzija. 

IĊ-CHAIRPERSON: L-Onor. Bencini. 
 ONOR. GRAHAM BENICNI: Sur President, nixtieq nagħmel korrezzjoni. (Interruzzjonijiet)  Fuq li qed jgħid issa. Mhux issa ċ-ċans?

IĊ-CHAIRPERSON: Kompli bid-domandi.  

ONOR. GRAHAM BENCINI: Nutar, ma naqbilx miegħek fejn għedt li issa ġew għall-attenzjoni tiegħek dawn il-punti, għax dak iż-żmien intom kellkom  aċċess għar-rapporti finanzjarji tal-2010, 2011 u tal-2012. 

IN-NUTAR CHARLES MANGION: Ma dħalniex fihom. 

ONOR. GRAHAM BENCINI: Imma jmisskom dħaltu fihom.

IN-NUTAR CHARLES MANGION: Issa dik affari tiegħek. Jien għandi l-esperti...

ONOR. GRAHAM BENCINI: Mhux affari tiegħi, imma kif suppost jimxu l-affarijiet!  Jien naf kif jimxu l-affarijiet fuq bordijiet. Meta jien inkun fuq bord nitlob għall-informazzjoni. 

IN-NUTAR CHARLES MANGION: Aħna kellna l-esperti...

ONOR. GRAHAM BENCINI: Imma l-mistoqsija... 

IN-NUTAR CHARLES MANGION:  Ħu paċenzja. 

ONOR. GRAHAM BENCINI:  Għadni lanqas għamilt id-domanda!

IN-NUTAR CHARLES MANGION:  Jekk, pereżempju, jien inqabbad lilek bħala espert fuq il-finanzi, u tagħtini parir sħiħ fejn tissolleva l-punti li trid tissolleva u tgħidli li qed tirrikkmanda li jien jagħmel dak l-investiment, jien nista’ ma nagħmlux u nista’ nagħmlu, imma m’iniex se nerġa’ ninvestiga r-rapport jew ir-rakkmandazzjonijiet tal-espert.

IĊ-CHAIRPERSON: Ippermettili, Nutar,  għax qed nagħmlu ħafna riferenza għall-opinjoni tal-Awditur però jien nixtieq nisma’ mingħandek jekk meta  inti ħadt id-deċiżjoni li tirratifika kontx infurmat bil-pożizzjoni, u ċjoè li SOCAR se tidħol garanti, jew jekk sirtx taf biha mir-rapport tal-Awditur. 

IN-NUTAR CHARLES MANGION: Safejn naf jien sirt naf biha mir-rapport tal-Awditur. 

IĊ-CHAIRPERSON: Jiġifieri meta ħadt id-deċiżjoni, meta vvutajt iva flimkien mal-bord... 

IN-NUTAR CHARLES MANGION: Dan il-punt tal-financial element ma jidhirlix li ġie ssollevat.  Nerġa’ ntenni li ma jidhirlix għax naħseb li you are asking a little bit too much li niftakar id-dettall ta’ tmien snin ilu. 

ONOR. GLENN BEDINGFIELD: Qed nassumi li ma kontx taf fuq l-financial element ta’ Gasol, għax milli qed nisma’ mingħandek u anke minn dak li qal is-Sur Giordimaina l-aħħar darba, Enemalta kienet sodisfatta li b’mod ġenerali, bħala konsorzju seta’ jwassal biex jattwa l-politika ta’ Enemalta. Hemmhekk Enemalta kellha rasha mistrieħa? 

IN-NUTAR CHARLES MANGION: Iva, kellna rakkmandazzjoni li naċċettawha, u ma kien hemm l-ebda raġuni għalfejn niddubitaw. 

IĊ-CHAIRPERSON: Imma dakinhar li ħadt id-deċiżjoni la kont taf bil-problema finanzjarja ta’  Gasol u lanqas kont taf bil-garanzija ta’ SOCAR. 
 
IN-NUTAR CHARLES MANGION: Qed nassumi li l-bord, għax jien m’iniex il-bord... 

ONOR. GRAHAM BENCINI: Imma inti kont fil-bord dak iż-żmien. Hux hekk?

IN-NUTAR CHARLES MANGION: Jien kont fil-Bord ta’ Enemalta mhux fil-Programme Review Board li kien jagħti r-rakkmandazzjonijiet tiegħu wara li kien jeżamina l-proċessi kollha. Aħna ma konniex nidħlu fil-proċessi. Jien qatt ma dħalt fil-proċessi u ma ridtx nidħol fil-proċessi, għal raġuni ovvja. U r-rakkmandazzjonijiet tal-Programme Review Board aħna konna naċċettawhom.  

ONOR. DAVID AGIUS: Skont il-minuti, fil-laqgħa tat-12 ta’ Ottubru, kien ġie deċiż hekk:

“The Board further resolved that the stated resolutions and decisions of the Board should be communicated to the public by the CEO and/or David Galea as they deem fit.”.

Tiftakar għalxiex kienet ittieħdet dik id-deċiżjoni?

IN-NUTAR CHARLES MANGION:  Bħala entità pubblika – u l-Korporazzjoni Enemalta hija entità pubblika għalkemm ma kenitx ikkwotata fuq l-Istock Exchange u lanqas ma hija llum – il-komunikazzjoni ta’ dak li ddeċieda l-bord aħna għaddejniha f’idejn is-CEO, jew insomma...

ONOR. DAVID AGIUS: Biex jagħmlu xiex b’dik id-deċiżjoni? Jinfurmaw...

IN-NUTAR CHARLES MANGION: Iħabbru li Enemalta...

ONOR. DAVID AGIUS: Għandek idea meta kienu ħabbru?

IN-NUTAR CHARLES MANGION: Le, m’għandix idea.

ONOR. DAVID AGIUS: Kontu almenu tajtu deadline sa meta jħabbru? Għedtulhom pereżempju li kellhom tliet xhur, jew tliet sigħat, jew tliet snin biex iħabbruha? 

IN-NUTAR CHARLES MANGION: Setgħu jħabbruha within 24 hours, imma ma nafx meta tħabbret.

ONOR. DAVID AGIUS: Kontu għedtulhom biex jgħidlu lill-Gvern, jew lill-Prim Ministru, jew lill-Ministru resposabbli, dwar id-deċiżjoni tagħkom? Qed nifhem li inti, bħala Chairman, kellek tgħid lill-Ministru jew lil xi ħadd x’kienet id-deċiżjoni tagħkom.  Din saret jew le?

IN-NUTAR CHARLES MANGION: I would presume, imma wieħed jista’ jara l-minuti, li llum jien m’għandix aċċess għalihom. M’għandix dubju li dwar deċiżjoni bħal din – li hija att tal-politika tal-Gvern li kellu mandat ċar u b’saħħtu li kien jaf minn qabel x’ried jagħmel u ma jagħmilx fil-proċess kollu – kellu jagħmel xi forma ta’ komunikazzjoni.  Anke s-segretarju tal-bord seta’ għarraf bid-deċiżjoni tagħna lill-Ministru, li huwa x-shareholder, anzi nispera li għamilha. It stands to reason li ssir. Allaħares le!

ONOR. DAVID AGIUS: Jiġifieri inti, jew xi ħadd, informa lill-Gvern bid-deċiżjoni tagħkom?

IN-NUTAR CHARLES MANGION: Jien nassumi li s-segretarju tal-bord infurmah.

ONOR. DAVID AGIUS: U intom tieħdu din id-deċiżjoni bħala deċiżjoni fatta jew lesta wara li tapprovaw il-minuti, jew wara li l-laqgħa tkun spiċċat?

IN-NUTAR CHARLES MANGION: L-approvazzjoni...

ONOR. DAVID AGIUS: Jiġifieri li din il-komunika saret...

IN-NUTAR CHARLES MANGION: Dakinhar.

ONOR. DAVID AGIUS: Jiġifieri mhux tistennew sakemm dawn il-minuti jiġu approvati.

IN-NUTAR CHARLES MANGION: Jekk kien hemm mistoqsija ċara... Inti Membru Parlamentari, jiġifieri taf li meta jittieħed vot fil-Parlament, wara ma toqgħodx tistaqsi...

ONOR. DAVID AGIUS: Okay. Agreed.

IN-NUTAR CHARLES MANGION: La d-deċiżjoni ttieħdet, ittieħdet. Stands to reason.

ONOR. DAVID AGIUS: Jiġifieri jien qed nifhem tajjeb li mbagħad xi ħadd fi ftit tal-... (Interruzzjonijiet) Jiġifieri d-data hija ħażina.

IN-NUTAR CHARLES MANGION: Iva, is-Sibt kien. Jien deherli li kien fil-weekend. 

ONOR. DAVID AGIUS: Jiġifieri d-data tat-“Tlieta 12 ta’ Ottubru” li hawn fil-minuti hija ħażina.

IĊ-CHAIRPERSON: U ma saritx korrezzjoni?

IN-NUTAR CHARLES MANGION: Ħarbitilna, veru. (Interruzzjonijiet) 

ONOR. DAVID AGIUS: Jiġifieri kien is-Sibt.

IN-NUTAR CHARLES MANGION: Is-segretarju jmissu nnota. Imma d-data hija korretta.

ONOR. GRAHAM BENCINI: Il-ġurnata hija ħażina.

IN-NUTAR CHARLES MANGION: In-nomenklatura tal-ġurnata ma tinvalidax kuntratt.  Aħna hekk ngħidu.

ONOR. DAVID AGIUS: Nutar, jiġifieri l-Ġimgħa, 11 ta’ Ottubru 2013, issir laqgħa f’Kastilja bejn il-Ministru Konrad Mizzi, David Galea, Louis Giordimaina, eċċ. biex, skont dawn il-minuti, jingħataw id-dettalji dwar dak kollu li jkun għaddej dwar dan il-proġett. L-għada, is-Sibt iltqajtu intom fil-11.00 a.m. – ma nafx jekk hux b’mod urġenti jew inkella kienx hemm diġà l-ħsieb li tiltaqgħu – u dakinhar stess il-Ministru Konrad Mizzi jħabbar li l-proġett telaq. Jiġfieri fit-3.00 p.m. tispiċċa l-laqgħa... 

IN-NUTAR CHARLES MANGION: Iva, imma jekk...

ONOR. DAVID AGIUS: Ħalli nifhem kif ġew ipproċessati l-affarijiet, imbagħad kulħadd jiddeċiedi hu. Fil-11 ta’ Ottubru ssir laqgħa Kastilja dwar dan is-suġġett, li inti ma kontx preżenti għaliha, min kien preżenti jiġi l-laqgħa l-għada fil-11.00 a.m. jagħtikom presentation u għalkemm mhux kollha kontu preżenti u mhux kollha kontu favur, il-laqgħa xorta mxiet u fit-3.00 p.m. aġġornat bl-approvazzjoni ta’ dan il-kuntratt, u ftit minuti jew sigħat wara – il-gazzetti rrappurtawha l-għada – il-Ministru Konrad Mizzi ta konferenza tal-aħbarijiet fejn ħabbar li ElectroGas Consortium kien il-prefered bidder for energy supply. Jiġifieri in a short 24 hour period kien deċiż kollox?

ONOR. GLENN BEDINGFIELD: B’kull rispett, qabel jirrispondi...

ONOR. DAVID AGIUS: Ħallih jirrispondi, imbagħad tkellem wara.

ONOR. GLENN BEDINGFIELD: Qabel jirrispondi.

ONOR. DAVID AGIUS: Ukoll!

ONOR. GLENN BEDINGFIELD: Għax inti qed tgħid li kien deċiż kollox qisu... 

ONOR. DAVID AGIUS: Jien għedt li kien deċiż kollox...  Il-laqgħat saru fil-11, 12 u 13.

ONOR. GLENN BEDINGFIELD: Le, ma kien deċiż kollox xejn.

IĊ-CHAIRPERSON:  Onor. Bedingfield, ħa jirrispondi n-Nutar.

ONOR. GLENN BEDINGFIELD: Id-deċiżjoni ttieħdet dakinhar, bir-rispett kollu! 

ONOR. DAVID AGIUS: Iva, kien deċiż dakinhar... 
ONOR. GLENN BEDINGFIELD: Le.

ONOR. DAVID AGIUS: Dawn it-tliet laqgħat saru fil-11, 12 u 13.

ONOR. GLENN BEDINGFIELD: X’fiha ħażin illi...?

ONOR. DAVID AGIUS: Issa jgħidilna.

ONOR. GLENN BEDINGFIELD: Le, le, le.  Qed nagħmel domanda

IĊ-CHAIRPERSON:  Lil min qed tagħmilha d-domanda?

ONOR. DAVID AGIUS: Jien irrid nifhem min ikkomunika... 

ONOR. GLENN BEDINGFIELD: Jien ma nistax nifhem x’fiha ħażin li l-Gvern jiddeċiedi u jħabbar.

ONOR. DAVID AGIUS: Mhux hekk qed ngħidlek. Jien qed nistaqsi liċ-Chairman ta’ dak iż-żmien, in-Nutar Charles Mangion, li kien għadu kif jispiċċa minn laqgħa fit-3.00 p.m., kif ġie deċiż li żewġ persuni jgħaddu huma din id-deċiżjoni lill-pubbliku, u ftit minuti jew ftit sigħat wara l-Ministru jħabbar dan il-proġett. Jien qed nistaqsi jekk jafx biha din. That’s all! Għandi dritt nistaqsi. 

ONOR. ANDY ELLUL: Jekk tagħtuh ċans, forsi jirrispondikom.

IĊ-CHAIRPERSON: Hekk irridu aħna. F’dan il-Kumitat isiru domandi biss. 

ONOR. ANDY ELLUL: Imma kif nitkellmu aħna qiskom ma teħdux gost!

IĊ-CHAIRPERSON: Ħalli jirrispondi n-Nutar Mangion.

ONOR. ANDY ELLUL: Ara l-attitudni! Komplu, komplu!

IN-NUTAR CHARLES MANGION: Apparti mill-fatt li l-mistoqsijiet jistgħu huma leading questions... Imma dik inħalliha għal deċiżjoni ulterjuri. Jien m’għandix dubju li s-segretarju tal-bord, li għandu ċerti duties x’jagħmel, wara li spiċċajna – issa jgħid hu għax jien ma qgħadx insegwih – lill-Ministru, qua l-uniku shareholder ta’ Enemalta, infurmah li l-endorsement sar. Issa jekk id-deċiżjoni politika kenitx li jħabbarha l-Ministru jew le, ma kenitx f’idejja. Nisimgħu b’tant dikjarazzjonijiet! 

ONOR. DAVID AGIUS: Nutar, qed nistaqsi din id-domanda... (Interruzzjonijiet) 

IN-NUTAR CHARLES MANGION: M’għandix dubju li l-Ministru kien infurmat.  

ONOR. DAVID AGIUS: Naħseb li se tifhmini għalfejn se nistaqsi.

IN-NUTAR CHARLES MANGION: Jekk fil-mistoqsija qed tgħid jekk kienx hemm coercions biex jittieħdu dawn id-deċiżjonijiet...

ONOR. DAVID AGIUS: Le, le, lanqas xejn.

IN-NUTAR CHARLES MANGION: Nassigurak li ma kien hemm l-ebda coercion politika. Kien hemm il-proċess kollu. Kellna l-Programme Review Board li kien jagħtina r-rakkmandazzjonijiet, u d-deċiżjonijiet niżbrigaw biex neħduhom.

ONOR. DAVID AGIUS: Nutar, jien naf – u inti tifhimni – li jsiru ċerti affarijiet f’deċiżjonijiet kbar bħal dawn. Inti kont parti minn kabinett u taf li deċiżjoni qawwija u b’saħħitha bħal din, wara li jkollok deċiżjoni ta’ bord, għallinqas il-Kabinett ikun infurmat qabel ma l-ministru jmur iħabbarha fil-pubbliku. 

IN-NUTAR CHARLES MANGION: Ma nafx.

ONOR. DAVID AGIUS: M’iniex qed nitolbok tikkummenta. Qed ngħidlek għalfejn qed nagħmel id-domanda, biex inti tifhem, għax jien ma nistax nifhem kif, mill-ħin qasir li kien hemm bejn meta ttieħdet id-deċiżjoni mill-Bord ta’ Enemalta sal-mument li l-Ministru ħabbar dan kollu, il-Kabinett ta’ pajjiżna ġie nfurmat b’din id-deċiżjoni. Qed ngħidlek dan biex inti tifhem għalfejn saret id-domanda.

IĊ-CHAIRPERSON: Onor. Agius, ħalli nkompli bid-domandi. Nutar, se nerġa’ nieħdok għal dakinhar li int rratifikajt, u se nagħmel riferenza għall-audited accounts tas-sena 2014 ta’ Gasol fejn jingħad li: 

“The group does not hold sufficient cash or liquid assets in order to meet its commitments as they fall due for the next twelve months.”.
Bażikament l-audited accounts tal-istess Gasol qed jgħidu li f’sena dawn mhumiex kapaċi jlaħħqu mal-liquid assets, cash, u kollox, flimkien mal-assi u djun li għandhom. Mela aħna qed ngħidu li għandna ċar u tond fl-audited accounts li Gasol qed tgħid li mhumiex se jlaħħqu mal-obbligi tagħhom fi żmien ta’ sena fl-2014. Int qed tgħid li din l-informazzjoni ma kontx taf biha dakinhar li rratifikajt. Hux hekk?

IN-NUTAR CHARLES MANGION:  Le.

IĊ-CHAIRPERSON:  Ħalli nirriferik għal paragrafu 13.9 li hemm f’paġna 47 tal-abridged version tar-rapport fejn hemm hekk:

“In sum, the NAO is of the opinion that favourable conditions were created for bidders still involved in the tender process at its latter stages through the introduction of provisions that substantially altered the nature of the tender, rendering it more advantageous to the bidders.”.

U jkompli jitkellem dwar il-modi ta’ kif ingħataw il-vantaġġi.  Inti, li kont fil-Bord ta’ Enemalta, qatt xi ħadd ġibidlek l-attenzjoni li bit-tibdil fil-proċess ta’ selezzjoni, qed jiġi mbuttat u aġevolat xi ħadd mill-bidders?

IN-NUTAR CHARLES MANGION: Qatt ma ġejna nfurmati li xi ħadd mill-bidders...  Għax fl-aħħar mill-aħħar fl-RfP kien hemm tlieta li tefgħu l-offerta:  ElectroGas, Endeavor, u Yildirim.   Issa jekk kien hemm min kellu xi oġġezzjoni għax ħaseb li kien hemm xi kundizzjonijiet li ġew ikkomunikati lil dawn it-tlieta f’dak il-proċess tal-RfP li setgħu taw vantaġġ, seta’ qajjimha jew appella lill-bord.  U dan anke joħroġ mir-rapport tal-Awditur Ġenerali. Jien ma jidhirlix li sar hekk. Dawn qatt ma ġew diskussi...

IĊ-CHAIRPERSON: Qatt ma ġew diskussi.  Jiġifieri t-tibdil...

IN-NUTAR CHARLES MANGION: Miegħi individwalment qatt ma ġew diskussi. Kien hemm il-proċess ta’ evalwazzjoni, li għadda biex jiġi diskuss u analiżżat mill-Programme Review Board, u l-Programme Review Board – nerġa’ nirrepeti for the upteenth time – għamel ir-rakkmandazzjoni, li kemm jien kif ukoll il-bord konna nserrħu fuqhom għad-deċiżjoni.

IĊ-CHAIRPERSON: Il-Bord ta’ Enemalta ġie nfurmat bit-tibdil fil-kundizzjonijiet tat-tender? Kien jaf bihom? Hu approvahom? Min approvahom?

IN-NUTAR CHARLES MANGION: It was part of the evaluation process. It-tibdil m’għamlitux Enemalta imma kien fil-proċess tal-evalwazzjoni. Issa min kien infurmat, min ma kienx infurmat, min kien approvah...

IĊ-CHAIRPERSON: Bħala bord, intom kontu tafu bit-tibdil?

IN-NUTAR CHARLES MANGION: Kif għedt l-aħħar darba, bħala bord ma jidhirlix li ġew raised lilna xi red flags dwar dan, u lanqas jidhirli li kien hemm xi kawża fil-qorti. Għaliex qed insemmiha din? 

IĊ-CHAIRPERSON: Nutar, ħa nagħmillek id-domanda ċara.

IN-NUTAR CHARLES MANGION: Iva, imma kawża fil-qorti tiġbidlek l-attenzjoni u tistaqsi x’qed jiġri u x’mhux qed jiġri. Jien ma jidhirlix, però I stand to be corrected, li kien hemm xi kawża. Fil-bidu, fl-EoIC, mingħalija li kien hemm xi kawża minn World Energy, ma nafx min kien jirrappreżentaha, but it fell flat on its face, jew ma tkomplietx, jew marret sine die, imma fl-RfP ma jidhirlix li kien hemm xi appell.

IĊ-CHAIRPERSON: Nutar, it-tibdil fil-proċess tat-tendering, inti kont taf bih, bħala membru tal-bord?

IN-NUTAR CHARLES MANGION: Le, qed ngħidlek li l-evaluation process...

IĊ-CHAIRPERSON: Le, ma kontx taf. Grazzi.

Issa se ngħaddi għal paragrafu 13.11 li hemm f’paġna 48, fejn qed jingħad hekk:   

“Having considered the developments leading to the transfer of shares from Gasol (Malta) Ltd to the other shareholders of ElectroGas Ltd, the NAO is of the understanding that this transfer was not in line with the prevailing contractual arrangements in force at the time of the transfer, that is 22 July 2015.”.

Jien qed nassumi li meta ġejtu biex irratifikajtu kontu tafu x’kien hemm fil-ftehim. Kien permissibbli li jkun hemm tibdil tax-shareholders tal-konsorzju? 

IN-NUTAR CHARLES MANGION: Jien ma nafx meta sar ix-share transfer, imma jekk tistaqsini għal opinjoni llum ngħidlek li jekk ikollok wieħed mix-shareholders li jkollok id-dubji fuq il-qagħda finanzjarja tiegħu, jew inkella jitlob garanzija għalih, u jkun hemm ix-shareholders l-oħra, li l-financial clout tagħhom huwa b’saħħtu sewwa, li jixtru x-shares tiegħu, in my opinion, ma jaggravax il-financial standing ta’ dak il-konsorzju. Jekk issa, fil-proċess ġewx osservati r-regoli...

IĊ-CHAIRPERSON: Mhux dik kienet id-domanda. 

IN-NUTAR CHARLES MANGION: Qed nifhem x’inhi d-domanda. It’s a leading question but it needs an answer.  Jekk dak il-proċess kienx permess ma nafx, u lanqas naf meta nxtraw ix-shares ta’ Gasol internament bejn il-kumpaniji. Ċertament li jekk kienu nxtraw ġew endorsed mill-Mala Business Registry (MBR) jew mir-Registrar of Partnership għax trid tirreġista x-share transfer, imma as such jekk kienx jikkostitwixxi xi irregolarità jew le, qatt ma ġie miġjub... (Interruzzjonijiet)

IĊ-CHAIRPERSON: Jiġifieri ma tiftakarx jekk f’dak li rratifikajt kienx hemm il-permess li wieħed ibiddel ix-shareholders tiegħu.

IN-NUTAR CHARLES MANGION: Jien ma rratifikajtx li jsir ix-shareholding imma rratifikajt id-deċiżjoni tal-evaluation committee.

IĊ-CHAIRPERSON: Jiġifieri l-agreement ma rajtux?

IN-NUTAR CHARLES MANGION: X’agreement?

IĊ-CHAIRPERSON: It-tender. 

IN-NUTAR CHARLES MANGION: Le, mhux tat-tender. Jien qed ngħidlek li t-transfer tax-shareholder huwa between the shareholders.

IĊ-CHAIRPERSON: Mhux ovvju!  Mela ħalli nagħmillek id-domanda aktar sempliċi. 

IN-NUTAR CHARLES MANGION: Aħjar tagħmel il-mistoqsija minflok... (Interruzzjonijiet)

IĊ-CHAIRPERSON: Nutar, id-domanda hija din: Jekk inti, flimkien mal-Bord ta’ Enemalta, qegħdin tapprovaw il-kuntratti li ngħataw minn Enemalta...

IN-NUTAR CHARLES MANGION: Ma kenux... Hemmhekk l-iżball li qegħdin tagħmlu. Sa dakinhar ma kien ingħata l-ebda kuntratt. 

IĊ-CHAIRPERSON: Tajjeb, però kien permess fil-bidding process...

IN-NUTAR CHARLES MANGION:  Ħalli nispjega.

IĊ-CHAIRPERSON: Ikkjarifika.

IN-NUTAR CHARLES MANGION: Sa dakinhar l-ebda kuntratt ma kien ingħata minn Enemalta. Il-kuntratti ngħataw wara li jien kont spiċċajt minn hemmhekk. Jien nassumi – imma ma nafx għax ma kontx hemm – li kull kuntratt li ġie approvat u ffirmat minn Enemalta  kien ġie approvat mill-bord ta’ dakinhar. Imma r-ratifika per se kien il-pass fuq proċess li kien ilu li nbeda, saret l-evalwazzjoni, l-RfP, u l-proċess kollu bl-istages kollha li jissemmew fir-rapport. Imbagħad issir ir-ratifika biex Enemalta tibda tiddiskuti. 

IĊ-CHAIRPERSON: Però fil-proċess tat-tendering seta’ jinbidel ix-shareholding?

IN-NUTAR CHARLES MANGION: Id-due diligence li għamlet Enemalta meta bdiet tikkuntratta ma’ ElectroGas, ma nistax... 

IĊ-CHAIRPERSON: Imma lilek ma nteressakx il-fatt li nbidel ix-shareholding waqt il-bidding process?

IN-NUTAR CHARLES MANGION: Jekk ma jippreġudikax... Kieku Gasol...

IĊ-CHAIRPERSON: Nutar, ma kienx permissibbli.

IN-NUTAR CHARLES MANGION: Jekk sarx permissibbli jew le fil-proċess, kien ġie diskuss...

IĊ-CHAIRPERSON: Minn min?

IN-NUTAR CHARLES MANGION: Naħseb min-nies li kienu qed jagħmlu l-evalwazzjoni.

IĊ-CHAIRPERSON: Allura ma tafx ġiex diskuss. Qed tassumi.
IN-NUTAR CHARLES MANGION: Nassumi li ġie diskuss. Imma din l-hekk imsejħa irregolarità, kif qed tassumi inti...

IĊ-CHAIRPERSON: Mhux qed nassumi jien imma qed jgħidha r-rapport tal-Awditur Ġenerali. 

IN-NUTAR CHARLES MANGION: Il-Programme Review Board ma ssollevax li hija xi ħaġa...

IĊ-CHAIRPERSON: Ma ġejtux infurmati li kien hemm...

IN-NUTAR CHARLES MANGION: Ma jidhirlix li ġejna nfurmati, imma ma ġiex issollevat mill-esperti...

IĊ-CHAIRPERSON: Jiġifieri lanqas ġejtu nfurmati mill-Programme Review Board li kien hemm tibdil fix-shareholding waqt il-proċess.

IN-NUTAR CHARLES MANGION: Ma jidhirlix, imma tistgħu taraw il-minuti tal-Programme Review Board. 

IĊ-CHAIRPERSON: L-Onor. Bedingfield.   

ONOR. GLENN BEDINGFIELD: Jien ma nafx jekk irridux nirregolaw naqra ruħna bil-ħin għax aħna għandna xi domandi wkoll għan-Nutar Mangion.  
 
IN-NUTAR CHARLES MANGION: Bil-permess tagħkom, jien sa nofsinhar għandi ċans illum.

ONOR. ANDY ELLUL: Imqar nagħmlu mistoqsija, imbagħad forsi tamplifika fuqha, Nutar. Se jagħmilha l-Onor. Bedingfield, biex anke kif għedt inti l-ewwel, min qed jismagħna jifhem ukoll kif wasaltu għal ċerti deċiżjonijiet.

IĊ-CHAIRPERSON:  L-Onor. Bedingfield.

ONOR. GLENN BEDINGFIELD: Nutar, fil-bidu tax-xhieda tiegħek, inti għedt li kien hemm strateġija li kienet ippreżentata fl-2012, allura minn amministrazzjoni preċedenti, biex Enemalta taqleb il-politika tagħha u tirrispetta iktar l-ambjent billi tmur għall-gass u ma nibqgħux nużaw aktar l-HFO. Mela fl-2012 il-Gvern ħareġ bi strateġija, u fl-istess waqt kellek lil Enemalta, li minn dak li qrajna u smajna hawnhekk, ma kenitx fi stat finanzjarju tajjeb.  Bħala l-uniku supplier tal-enerġija setgħet tħaddem dik il-politika, li wara kollox kienet il-politika ta’ Gvern preċedenti?

IN-NUTAR CHARLES MANGION: L-ewwel ħaġa li kont għamilt jien meta dħalt f’Enemalta kienet li tlabt lis-CEO biex jinfurmani dwar il-qagħda finanzjarja ta’ Enemalta. U huwa fatt li l-qagħda finanzjarja ma kienet xejn feliċi. Jien hawnhekk għandi kopja ta’ artiklu li kien deher f’The Malta Today ta’ dak iż-żmien fejn qed jgħid li Enemalta Corporation, as at March 2010, kellha dejn ta’ €581 miljun. Qabel l-elezzjoni tal-2013 konna ġejna avviċinati – issa qed nitkellem meta kont Membru Parlamentari u shadow minister tal-finanzi – mis-Sur Alfred Camilleri, għax il-Gvern ried jagħmel special purpose vehicle biex isalva lil Enemalta u ma tispiċċax magħluqa min-naħa tal-Unjoni Ewropea, fejn l-assi ta’ Enemalta jinbiegħu b’tant miljuni, imbagħad tiġi mikrija lura, jiġifieri sale and lease back. Dan sar, u aħna ġejna mitlubin biex naqblu.  Jien nistqarr li fir-responsabilità tiegħi kont irrikkmandajt li għandna naċċettaw dan l-arranġament għax Enemalta hija l-unika provider tal-enerġija f’pajjiżna, u ovvjament Enemalta baqgħet miexja u taħdem. Però l-istat finanzjarju miskin ta’ Enemalta huwa fatt. Jien hawnhekk għandi...

ONOR. GLENN BEDINGFIELD: Fl-2013 kemm kellha dejn Enemalta?

IN-NUTAR CHARLES MANGION: Jien għandi d-directors’ report ta’ Diċembru 2014, fejn qed jgħid li fil-31 Diċembru 2013, Enemalta kellha loss ta’ €100 miljun fl-operazzjonijiet tagħha.

ONOR. GLENN BEDINGFIELD: U kemm kien hemm dejn fl-2013?

IN-NUTAR CHARLES MANGION: Ma nafx eżatt, imma naħseb li kien qabeż is-€600 miljun, però wieħed irid iżomm quddiem għajnejh li fis-snin ta’ qabel...  Fl-2011 kellha telf ta’ €7 miljun, fl-2012 kellha loss ta’ €57 miljun, fl-2013 kellha telf ta’ €100 miljun, fl-2014 it-telf niżel għal €53 miljun, fl-2015 għamlet operating profit, għall-ewwel darba wara ma nafx kemm-il sena, ta’ €45 miljun, u fl-2016 għamlet operating profit ta’ €67 miljun. Hawnhekk għandi r-rapport tad-diretturi, li wieħed jista’ jniżżilhom mis-site tal-MBR.

ONOR. GLENN BEDINGFIELD: Jiġifieri bejn l-2011 u 2012, il-losses telgħu minn €7 miljun għal €57 miljun, fl-2013 telgħu għal €100 miljun, imbagħad fl-2014 niżlu. Mela għamiltu xi ħaġa tajba!

IN-NUTAR CHARLES MANGION: Dak jagħmilni kburi mil-legat, li għamilna turnaround... (Interruzzjonijiet)

ONOR. ALEX MUSCAT:  Legat sabiħ.

ONOR. ANDY ELLUL: Mhux qed jogħġobkom li qed jgħid, hux? 

IĊ-CHAIRPERSON: Għalhekk sar rapport, għax legat sabiħ!

ONOR. GLENN BEDINGFIELD: B’din il-performance finanzjarja li kellha Enemalta, setgħet tapplika l-istrateġija li kien ried jimplimenta l-Gvern ta’ qabel?

IN-NUTAR CHARLES MANGION: Le. Fl-2012, fl-energy policy kien hemm id-deċiżjoni li tinqaleb għall-gass, u wara l-elezzjoni tal-2013, minkejja l-bidla fil-Gvern l-energy policy baqgħet endorsed. Infakkar li meta ġiet approvata l-power station ta’ Delimara 3, li kellha taħdem bil-gass, minħabba li Enemalta ma kellhiex finanzi biżżejjed biex tagħmel l-investiment biex taqlibha għall-gass, eċċ, kienu reġgħu approvaw li tiġi taħdem bl-HFO.  Dak iż-żmien il-banek ma kenux lesti li jagħtu l-finanzjament lil Enemalta, u l-uniku finanzjament li setgħu jagħtuha dak iż-żmien – jekk qed niftakar tajjeb mill-memorja – kien jekk il-Gvern jidħol garanti għal dak id-dejn. Għalhekk fl-aħħar laqgħa għedt li l-Enemalta kienet problema għall-Bank of Valletta, u semmejt lill-Bank of Valletta għax kien l-iktar bank li kien exposed għall-Enemalta. Allura b’dak it-telf u bil-qagħda finanzjarja mwiegħra li kienet fiha, kien impossibbli, fl-opinjoni tiegħi, biex tagħmel investiment, kemm biex issaħħaħ id-distribuzzjoni, kif ukoll biex tidħol għal proġetti kapitali kbar.

IĊ-CHAIRPERSON: Se jsiru issa l-aħħar domandi mill-Onor. Ellul u mill-Onor. Bencini, imbagħad nissospendu x-xhieda tan-Nutar Mangion u ngħaddu għas-Sur Giordimaina.

L-Onor. Ellul. 

ONOR. ANDY ELLUL: Nutar, jien qed nassumi li inti qed tikkwota minn rapport ta’ awdituri rinomati, u se nitolbok tintavola dawn id-dokumenti. Jiġifieri fl-2011 il-Korporazzjoni Enemalta għamlet €7 miljun telf, fl-2012 dan it-telf żdied b’€50 miljun u tela’ għal €57 miljun, is-sena ta’ wara t-telf tela’ għal €100 miljun, fl-2014 niżel għal €53 miljun, fl-2015 Enemalta għamlet operating profit ta’ €45 miljun, u s-sena ta’ wara għamlet profit ta’ €67 miljun. Dan li qed tgħid hawnhekk huwa kkorroborat bid-dokumenti li għandek? 

IN-NUTAR CHARLES MANGION: M’għandix għas-snin kollha, imma għandi d-directors’ report ta’ Ernst & Young, li kienu l-awdituri tas-sena lil tagħlaq fil-31 ta’ Diċembru 2014, fejn qed jgħid li:

“The company reġistered a loss before tax while continuing operations of €53.4 million for the year ending December 2014, compared to a loss of €100.1 million reported for the year 2013.”.

ONOR. DAVID AGIUS: Dan qed ngħidu meta kellna l-kriżi internazzjonali taż-żejt.  Hux hekk?

IN-NUTAR CHARLES MANGION: Il-kriżi internazzjonali kienet...

ONOR. ANDY ELLUL: Fl-2008 kienet, meta ġibtu l-pajjiż għarkupptejh.

ONOR. DAVID AGIUS: Meta l-prezzijiet taż-żejt kienu għolew minn USD40-il barmil għal USD120-il barmil.  

IĊ-CHAIRPERSON: Jekk jogħġobkom domandi biss.

ONOR. DAVID AGIUS: Kemm kien il-prezz taż-żejt?  USD120-il barmil?

ONOR. GLENN BEDINGFIELD: Meta vvutajt bil-qalb biex jogħlew il-prezzijiet.

ONOR. ANDY ELLUL: Meta vvutajtu bil-qalb biex jogħlew il-prezzijiet. Ejjew ngħidulhom lin-nies x’għamiltu fl-2008 u x’qed nagħmlu issa aħna! L-2008 semmejt? Kissirtu l-pajjiż!

IĊ-CHAIRPERSON: Komplu bid-domandi. 

ONOR. DAVID AGIUS: Ħallejna pedament sod u bnejtu fuqu!

ONOR. ANDY ELLUL: M’intix tara l-pedament sod! Mhux qed jogħġobkom li qed ngħid! 

ONOR. DAVID AGIUS: Lanqas xejn ma jogħġbok li qed ngħidu aħna. 

ONOR. ANDY ELLUL: Ħallejtu pedament tajjeb ukoll!

ONOR. DAVID AGIUS: Le!? Imissna ma kellniex pedament tajjeb! (Interruzzjonijiet)

ONOR. ANDY ELLUL: Veru għadna ġejjin! Għadna ġejjin mir-rebħa. 

IĊ-CHAIRPERSON: Se ssir domanda mill-Onor. Bencini u nagħlqu x-xhud għal-lum. 

ONOR. GRAHAM BENCINI: Nutar, nagħmel riferenza għall-figuri li għadek kif ikkwotajt. 

IN-NUTAR CHARLES MANGION: Jien qed nikkwota mid-directors’ report.

ONOR. GRAHAM BENCINI: Jien m’għandix ir-rapport, imma persważ li dak li qed tikkwota huwa...

IN-NUTAR CHARLES MANGION: Allaħares id-diretturi jagħmlu rapport li ma jkunx veritier! Lanqas daħalli d-dubju li niċċekkjahom.

ONOR. GRAHAM BENCINI: M’iniex qed ngħid hekk. Ħa nasal għad-domanda.  F’The Times of Malta kien irrapportat li fl-2020 Enemalta għamlet telf ta’ €30 miljun. L-istess rapport, minkejja li Enemalta ma tawx raġuni għalfejn, qed jindika li kien hemm extraordinary loss minħabba potenzjalment il-ħsara fl-underwater cable. Nerġa’ ngħid li skont The Times of Malta din hija r-raġuni li ngħatat ta’ għalfejn kien hemm extraordinary loss.  Issa kull min jifhem ftit fis-settur finanzjarju jaf li kultant ikun hemm raġunijiet straordinarji għalfejn ċerti spejjeż jiżdiedu. Inti għandek id-dettalji għalfejn minn sena għal oħra żdied it-telf b’€50 miljun imbagħad naqas? Għax jista’ jkun li hemm raġunijiet għal dan. Jekk fil-kas inġibu l-accounts u niċċekkjaw. 

IN-NUTAR CHARLES MANGION: M’għandix dubju li tista’ tiċċekkja l-accounts. 

ONOR. GRAHAM BENCINI: Inħobb niċċekkja jien. 

IN-NUTAR CHARLES MANGION: Sewwa tagħmel. Hekk tkun professjonali. Għalhekk jien dejjem ngħid li għandna naraw il-fatti u mhux x’naħsbu. Jien fil-bidu għedt li l-Gvern preċedenti ried jagħmel SPV – u jiena qbilt magħha – biex Enemalta tkun tista’ tingħata ċerti fondi biex tibqa’ topera. Naħseb li kien fl-2012, però ma niftakarx id-dati eżatt. Li niftakar hu li konna ġejna mgħajtin fil-Ministeru għall-Finanzi fejn kien hemm preżenti l-Ministru responsabbli mill-enerġija –  jalla kienx Austin Gatt dakinhar, però I stand to be corrected –  li qalilna xi struttura trid issir.  L-importanti fl-interess tal-pajjiż kien li ma jkollniex the only supplier and distributor tal-enerġija fil-pajjiż li jkollu problemi li ma jkunx jista’ jopera. Forsi tgħidli “kif jista’ jkun?”, però hekk kien qed jiġi ppreżentat, u allura ħassejt li dak ir-restructuring nirrikkmandah lill-grupp parlamentari. U l-grupp parlamentari, dakinhar ikkappeġġjat minn Alfred Sant, ma kienx kontra tagħha, u qalilhom li setgħu jibqgħu għaddejjin bl-istruttura. F’dawn iż-żewġ rapporti ma jidhirlix li... 

ONOR. GRAHAM BENCINI: Normalment, jekk ikun hemm xi ħaġa straordinarja din tiġi mniżżla fir-rapport tad-diretturi. Hemm imniżżel għalfejn kien hemm din iż-żieda fit-telf? Jien m’għandix kopja quddiemi bħalma għandek int. 

IN-NUTAR CHARLES MANGION: Jien m’iniex qed nara li hawn, però din kienet is-sitwazzjoni u l-mod kif ġiet immexxija ’l quddiem. Jiġifieri min-naħa tal-Gvern, meta talab li jsir dak ir-restructuring forsi ma kienx neċessarju, imma ma nafx. Naħseb li hemm il-minuti tal-Gvern u tal-Ministeru għall-Finanzi fuq meta sar ir-restructuring. Nerġa’ ntenni li ċerti deċiżjonijiet trid teħodhom mhux mil-lenti politika individwali, imma fl-interess tal-pajjiż. 

IĊ-CHAIRPERSON: Nutar, nirringrazzjak talli ġejt u rrispondejt għall-mistoqsijiet li saru u nitolbok toħroġ mill-kamra. Ovvjament, jekk ikun hemm il-bżonn li terġa’ titħarrek – jidher li fadal ħafna domandi xi jsirulek – issir komunika min-naħa tal-Iskrivana. 

Nitlob issa li jissejjaħ ix-xhud li jmiss, is-Sur Louis Giordimaina.

Is-Sur Louis Giordimaina daħal fil-kamra tal-Kumitat.

IĊ-CHAIRPERSON:  Bonġu, Sur Giordimaina, u grazzi talli għal darb’oħra ġejt. Illum se tkompli tixhed bil-ġurament li kont ingħatajt f’laqgħa preċedenti. Jiena se nkompli bil-mistoqsijiet però qabel se nagħtik l-opportunità – għax ovvjament int tkun irċevejt it-transcripts – biex tgħid jekk għandekx xi ħaġa xi żżid jew x’tikkoreġi ma’ dak li għedt fl-aħħar seduta quddiem dan il-Kumitat. 

IS-SUR LOUIS GIORDIMAINA: It-transcript irċevejtu lbiraħtlula filgħaxija u ma kellix ċans partikolari li narah, però punt li xtaqt nikkjarifika huwa dwar meta kont qed ngħid jekk David Galea attendiex jew le fil-board meeting. Fil-verità, ma niftakarx eżatt jekk kienx attenda jew le, però ovvjament naċċetta l-fatt li jekk il-minuti tal-bord kienu jgħidu li David Galea kien qiegħed hemm, allura jien neħodhom bħala korretti. 

ONOR. DAVID AGIUS:  Liema board meeting? 

IS-SUR LOUIS GIORDIMAINA: Meta ġie rrikkmandat lill-Bord tad-Diretturi l-preferred bidder u r-reserve bidder, f’Ottubru. 

ONOR. DAVID AGIUS: Tas-Sibt, 12 ta’ Ottubru, fejn ġie approvat. 

IS-SUR LOUIS GIORDIMAINA: Iva.

IĊ-CHAIRPERSON: Jekk ma jimpurtax, jien se nirriferik għal paragrafu 13.11 li hemm f’paġna 48 tal-abridged version li jaqra hekk: 

“Having considered the developments leading to the transfer of shares from Gasol (Malta) Ltd to the other shareholders of ElectroGas Ltd, the NAO is of the understanding that this transfer was not in line with the prevailing contractual arrangements in force at the time of the transfer, that is 22 July 2015.”. 

L-ewwel nett, intom, bħala Bord ta’ Enemalta, kontu nfurmati bit-tibdil fix-shareholders ta’ ElectroGas? 

IS-SUR LOUIS GIORDIMAINA: Jekk ma jimpurtax xtaqt niġbed l-attenzjoni li jien spiċċajt minn Enemalta f’Diċembru 2013, jiġifieri m’għandix x’naqsam ma’ din il-parti.  

IĊ-CHAIRPERSON: Preċiż. Imma ħalli nieħdok pass qabel. Fit-tendering process tiftakar jekk kienx permissibbli li jsir transfer ta’ shareholders minn dawk li kienu qed jagħmlu l-biddng? 

IS-SUR LOUIS GIORDIMAINA: Ma niftakarx kif kien l-RfP. 

IĊ-CHAIRPERSON: Tiftakar jekk qattx ittellgħet quddiem il-bord it-talba biex jinbidlu l-kundizzjonijiet fit-tendering process, dejjem waqt li kont membru tal-bord? 

IS-SUR LOUIS GIORDIMAINA: Ma niftakarx.

IĊ-CHAIRPERSON: Ma tiftakarx lanqas. Inti qatt ġejt infurmat, waqt il-laqgħat tal-bord, li l-kumpanija New Energy Supply Ltd tixtieq tidħol bħala shareholder f’wieħed mill-konsorzji li kienu tefgħu bid? 

IS-SUR LOUIS GIORDIMAINA: Le. 

IĊ-CHAIRPERSON:  Jiġifieri l-Bord ta’ Enemalta qatt ma ġie nfurmat b’dan it-tibdil. 

ONOR. LOUIS GIORDIMAINA:  Le.

IĊ-CHAIRPERSON:  Ħa nbiddel ftit is-suġġett, Sur Giordimaina, u se nidħol fil-kwestjoni tal-excise tax, dejjem b’rabta ma’ dan il-kuntratt. Tiftakar il-kundizzjonijiet li kien hemm fit-tendering process dwar l-excise tax? Tiftakar min kellu jħallas għaliha? 

IS-SUR LOUIS GIORDIMAINA: Ma niftakarx. Bir-rispett kollu, qed nitkellmu fuq affarijiet li ġraw disa’ snin ilu. 

IĊ-CHAIRPERSON: Fejn tiftakar, tiftakar, u fejn ma tiftakarx, ma tiftakarx. Jiġifieri ma tiftakarx jekk l-excise tax kellhiex titħallas mill-Enemalta, jew inkella kellhiex titħallas mill-bidders? 

IS-SUR LOUIS GIORDIMAINA: Le, ma niftakarx. 

IĊ-CHAIRPERSON: Jiġifieri jekk ikolli nissuġġerilek li l-excise tax kellha titħallas mill-bidder u mhux minn Enemalta, tiftakar? 

IS-SUR LOUIS GIORDIMAINA: Le, ma niftakarx. 

IĊ-CHAIRPERSON: Ma tiftakarx jekk min kellu jassorbi l-ħlas tal-excise tax fuq dan kollu kenitx issue quddiem il-Bord ta’ Enemalta? 

IS-SUR LOUIS GIORDIMAINA: Ma niftakarx li kienet telgħet quddiem il-bord. 

IĊ-CHAIRPERSON: Tiftakar jekk kenitx intbagħtet ittra għan-nom ta’ Enemalta – qed nirriferi għall-perjodu 2014/2015 – li kienet tgħid li l-“exclusive excise tax and Enemalta is required to riemburse from ElectroGas”?  Tiftakar jekk ġietx diskussa? 

IS-SUR LOUIS GIORDIMAINA: Fl-2014 jien ma kontx hemmhekk. 

IĊ-CHAIRPERSON: Però fl-2013, meta inti kont parti mill-bord, ma tiftakarx jekk kienx hemm diskussjoni dwar l-excise tax? 

IS-SUR LOUIS GIORDIMAINA: Ma niftakarx li kien hemm diskussjoni fuq l-excise tax. 

IĊ-CHAIRPERSON: Meta inti kont membru fil-Bord ta’ Enemalta, tiftakar jekk kienx hemm diskussjoni parallela... Mela kien hemm il-kwestjoni tal-viżjoni tal-Gvern dwar il-power station il-ġdida tal-gass, imma b’mod parallel kontu qegħdin tħarsu lejn modi oħra kif il-pajjiż, speċjalment Enemalta, jista’ jkollha forniment ta’ elettriku? 

IS-SUR LOUIS GIORDIMAINA: Dak iż-żmien le. 

IĊ-CHAIRPERSON: Jiġifieri jekk ikolli nissuġġerilek jekk kontux qed tħarsu lejn li jsir gas pipeline ieħor, xi tgħidli?  Kienet qiegħda tiġi diskiussa? 

IS-SUR LOUIS GIORDIMAINA: Le.  Fil-perjodu ta’ meta nbidel il-Gvern, jiġifieri Marzu 2013, u l-aħħar tas-sena, sakemm kont hemmhekk jiena, l-enfasi kienet fuq il-gas power station. 

IĊ-CHAIRPERSON: Jiġifieri sa Diċembru 2013, sakemm inti kont fil-kariga fil-Korporazzjoni Enemalta, ma kienx hemm diskussjoni dwar gas pipeline ieħor. 

IS-SUR LOUIS GIORDIMAINA: Ma niftakarx li kien hemm diskussjonijiet fuq gas pipeline. 

ONOR. GLENN BEDINGFIELD: Jimporta tfakkarna meta kont inħtart Chairman? 

IS-SUR LOUIS GIORDIMAINA: Jiena kont dħalt f’Novembru 2011 u tlaqt f’Diċembru 2013. 

IĊ-CHAIRPERSON: L-Onor. Agius. 

ONOR. DAVID AGIUS: Sur Giordimaina, id-darba l-oħra staqsejtek jekk, b’xi mod jew ieħor, kellekx komunikazzjoni mal-Ministru responsabbli mill-enerġija ta’ dak iż-żmien, Konrad Mizzi, u inti għedtilna li tajtu presentation. Għandek kopja ta’ din il-presentation? 

IS-SUR LOUIS GIORDIMAINA: Le, m’għandix.  Dawk l-affarijiet kienu kollha ta’ Enemalta... 

ONOR. DAVID AGIUS: Ħallejthom għand Enemalta. 

IS-SUR LOUIS GIORDIMAINA: Ħallejthom kollha għand Enemalta. 

ONOR. DAVID AGIUS: Tiftakar fejn ħallejthom f’Enemalta?  Tiftakar almenu f’liema uffiċċju, jew lil min tajthom? 

IS-SUR LOUIS GIORDIMAINA: Kienu fl-uffiċċju tiegħi  bħala CEO. 

ONOR. DAVID AGIUS: Is-CEO tal-lum qed jgħid li ma sab xejn minn dak li qed tgħidilna inti. U inti ħallejthom hemm? 

IS-SUR LOUIS GIORDIMAINA: Jiena kollox hemmhekk ħallejt. 

ONOR. DAVID AGIUS: Inti ħallejt kollox hemmhekk.  Biex inkunu ċari.

IĊ-CHAIRPERSON: Sur Giordimaina, kif tiftakar, fl-aħħar xhieda tiegħek kienet saritlek talba mill-Onor. Bedingfield biex tippreżenta kopja tal-preżentazzjoni li inti kont tajt lill-Ministru Konrad Mizzi.  Inti għedt li ma kellekx kopja – u erġajt ikkonfermajtha llum – u għaldaqstant saret talba mill-Kumitat lil Enemalta sabiex aħna niġu pprovduti b’kopja ta’ din il-preżentazzjoni tiegħek. U r-risposta li ngħatatilna kienet li fl-arkivji ta’ Enemalta ma teżistix kopja ta’ din il-preżentazzjoni. U għalhekk qed isirulek dawn id-domandi. 

ONOR. DAVID AGIUS:  Kemm-il darba taħseb li ltqajt mal-Ministru Konrad Mizzi dwar ElectroGas? Darba? 20 darba? 200 darba? M’hemmx għalfejn tkun preċiż. 

IS-SUR LOUIS GIORDIMAINA: Ma nistax ngħid fuq ElectroGas. 

ONOR. DAVID AGIUS: Fuq dan il-kuntratt. 

IS-SUR LOUIS GIORDIMAINA: Ma niftakarx kemm-il darba, però l-ewwel darba li ltqajna bħala Project Review Board kien tana brief  il-Ministru... 

ONOR. DAVID AGIUS: Tajjeb.  Mela naqblu li kien takom brief. 

IS-SUR LOUIS GIORDIMAINA:  ...dwar x’inhi l-istrateġija tal-Gvern  li mmorru għal-liquefied natural gas (LNG)… 

ONOR. DAVID AGIUS: Fit-18 ta’ April 2013. 

IS-SUR LOUIS GIORDIMAINA: ...x’inhuma t-timeframes, eċċ. 

ONOR. DAVID AGIUS: Għax qabel għedtilna li ma kontx iltqajt mal-Ministru, imma issa qed nibdew niltaqgħu mal-Ministru! Kemm-il darba taħseb li ltqajt? 

IS-SUR LOUIS GIORDIMAINA: Ma nafx kemm-il darba kien attenda; kien hemm drabi meta kien jattendi u kien hemm drabi meta ma kienx jattendi. 

ONOR. DAVID AGIUS: Inkun qed ngħid sew jekk ngħidlek li attenda tliet darbiet? Għal-laqgħa tat-18 ta’ April kien preżenti, kien attenda għal-laqgħa fejn tajtu l-presentation, u naħseb li kien attenda biex tajtu... 

IS-SUR LOUIS GIORDIMAINA: Tajtu l-presentation meta kien laħaq Ministru. 

ONOR. DAVID AGIUS: Imma tajthielu. Ma ġara xejn, no problem. U ltqajt ukoll miegħu fil-11 ta’ Ottubru 2013 f’Kastilja. Fil-11 ta’ Ottubru 2013 f’Kastilja inti kont preżenti flimkien ma’ David Galea, il-Ministru Konrad Mizzi, Neil Caruana, Edwin Mintoff, Emanuel Ellul, u Mario Rodgers. Naqblu? Tiftakarha dik il-laqgħa? 

IS-SUR LOUIS GIORDIMAINA: Fil-11 ta’ Ottubru?

ONOR. DAVID AGIUS: Fil-11 ta’ Ottubru fl-10.15 a.m. f’Kastilja.

IS-SUR LOUIS GIORDIMAINA: Jekk qiegħda minuted...

ONOR. DAVID AGIUS: Iva, qiegħda minuted. Tiftkar x’kien ġara dakinhar? Naħseb li kieku għalija kienet tkun waħda mill-aktar laqgħat importanti li niftakar f’ħajti! Ma tiftakarx li dakinhar David Galea kien għamlilkom, bħala l-bord ta’ evalwazzjoni, preżentazzjoni dwar il-preferred bidder? 

IS-SUR LOUIS GIORDIMAINA: Jekk niftakar sew, dik kienet l-aħħar laqgħa li kellna qabel m’għamilna l-board meeting... 

ONOR. DAVID AGIUS: U taf imbagħad meta kien il-board meeting? 

IS-SUR LOUIS GIORDIMAINA: Xi ġranet wara? 

ONOR. DAVID AGIUS: Le, l-għada filgħodu!  Mhux ’il bogħod ħafna.  L-għada! Mela ħa nħallu ħafna żmien jgħaddi?! L-għada. Taf x’kien sar waqt dik il-laqgħa? Hawnhekk qed ngħidlek li David Galea takom presentation... Mhux inti, imma David Galea takom presentation. Għax inti kont għedtilna li inti tajthom il-presentation. 

IS-SUR LOUIS GIORDIMAINA: Le, l-aħħar darba jien għedt li tajt presentation lill-Bord tad-Diretturi. 

ONOR. DAVID AGIUS: Il-preżentazzjoni lill-Bord ta’ Diretturi, skont il-minuti, ingħatat minn David Galea. 

IS-SUR LOUIS GIORDIMAINA: Jista’ jkun, ma niftakarx eżatt, però niftakar li kont parti mill-presentation ukoll. 

ONOR. DAVID AGIUS: Dakinhar ta’ din il-laqgħa ħriġtu bid-deċiżjoni finali? 

IS-SUR LOUIS GIORDIMAINA: Le, ma kenitx deċiżjoni. Dik kienet rakkmandazzjoni għal min għandu jkun il-preferred bidder u r-reserve bidder, li mbagħad kellha tiġi ratifikata mill-Bord tad-Diretturi. 

ONOR. DAVID AGIUS: Allura għaliex hawnhekk hawn miktub li fil-presentation li ta David Galea kien hemm il-preferred bidder u d-deċiżjoni x’inhi? Fil-minuti hawn ċar u tond li: 

“Enemalta is pleased to announce that ElectroGas Malta Consortium has been declared as the preferred bidder.” 

Qed nikkwota mill-minuti... 

ONOR. GLENN BEDINGFIELD: Dawk huma l-minuti ta’ Enemalta? Jimporta narahom, jekk jogħġbok? 

ONOR. DAVID AGIUS: Għandek kopja tagħhom, kulħadd għandu kopja tagħhom. 

ONOR. GLENN BEDINGFIELD: Imma mhumiex qegħdin miegħi. Dawk huma l-minuti ta’ Enemalta? 

ONOR. DAVID AGIUS: Dawn huma l-minuti tal-laqgħa tal-Programme Review Board li saret f’Kastilja lejliet id-deċiżjoni. U diġà ddeċidejna li għandna l-preferred bidder, u d-deċiżjoni ta’ Enemalta! 

ONOR. ANDY ELLUL: Agħtih ċans ħa jarahom! 

ONOR. DAVID AGIUS:  Naħseb li rahom dawk.

ONOR. ANDY ELLUL:  Imma agħtih ċans jaqrahom!

IS-SUR LOUIS GIORDIMAINA: Imma hawnhekk hawn miktub: 

“The Board took note of the recommendations presented by David Galea. Such a recommendation is to be ratified by the Board of Directors...”. 

ONOR. DAVID AGIUS: Iva, imma jekk tħares lejn il-presentation tara – ħalli nurik fejn  ħalli ma nitilfux ħin – li hemm “preferred bidder”. 

ONOR. GLENN BEDINGFIELD: Jiġifieri David Galea kien qed jagħmel presentation biex jgħid lill-bord min għandu jkun the preferred bidder. 

IĊ-CHAIRPERSON:  Le, l-Onor. Agius qed jgħid li hemm riferenza partikolari...

ONOR. DAVID AGIUS:  U se ngħid għalfejn ukoll.

IĊ-CHAIRPERSON: ...fejn qed jitkellem għan-nom tal-Korporazzjoni, mhux għan-nom tal-evaluation committee. Jekk m’iniex sejjer żball il-working qiegħed “Enemalta is pleased to announce”. Jiġifieri mhux qed jirriferi għas-selection committee.

ONOR. DAVID AGIUS: Ħa nkompli naqralek dwar dan. Għaliex hawnhekk hawn ukoll li l-bord mill-ewwel kien se jagħmel ir-rakkmandazzjoni tiegħu pubblika, qabel ma kien hemm id-deċiżjoni tal-Korporazzjoni Enemalta? Fil-minuti hawn li:

“David Galea also enquired about certain aspects of how to communicate and announce the result of the evaluation, which were decided as follows:”.

“Announce the result” meta l-Bord ta’ Enemalta għadu lanqas biss iddeċieda!? Imbagħad il-minuti jkomplu jgħidu li “The outcome of the evaluation to be communicated to both bidders”.  Kif ħadtu din id-deċiżjoni f’Kastilja fil-11 ta’ Ottubru meta l-Bord ta’ Enemalta kien għadu ma rratifikax? Għalhekk ratifikazzjoni? Forsi llum qed nifhem għalfejn “ratifikazzjoni”, għax xi ħadd approva xi ħaġa u xi ħadd sempliċement jgħidlu “Iva, kollox sew.”. Qed nifhem sew jien? 

IĊ-CHAIRPERSON: Onor. Agius, sempliċement biex nikkjarifika – u jista’ jikkonferma x-xhud – li l-kelma “ratifikazzjoni” ntużat mix-xhud Mangion. Is-Sur Giordimaina dejjem qal “approvazzjoni”. 

ONOR. DAVID AGIUS: Yes, yes. 

IĊ-CHAIRPERSON: Kien hemm distinzjoni bejn ix-xhieda. Qed nagħmilha biex inkun fair max-xhud. 

ONOR. DAVID AGIUS: Nixtieq nisma’ x’għandek xi tgħid dwar dan, Sur Giordimaina? 

IS-SUR LOUIS GIORDIMAINA: Jiena dejjem insostni li, hemm x’hemm miktub hemmhekk, fl-aħħar mill-aħħar id-deċiżjoni finali kienet bl-approvazzjoni tal-Bord tad-Diretturi. 

ONOR. DAVID AGIUS: Allura nista’ nifhem li din il-presentation li saret lill-Programme Review Board saret ukoll lill-Bord ta’ Enemalta, jew inkella kienet presentation differenti? Għall-inqas f’dawn il-minuti... 

IS-SUR LOUIS GIORDIMAINA: Ma nistax ngħidlek iva jew le għax m’għandix il-kopja tal-presentation li saret lill-Bord ta’ Enemalta. 

ONOR. DAVID AGIUS: Lanqas jien m’għandi għax meta tlabtna, “din” kulma ngħatajna.  Fil-minuti hawn li: 

“...in light of the extensive presentation given, presented a motion that the Board of Directors ratifies the decision of the Programme Review Board which decision chose ElectroGas Malta Consortium as the preferred bidder...”. 

Allura din l-“extensive presentation” m’hemm kopja tagħha mkien? 

IS-SUR LOUIS GIORDIMAINA: Lil Enemalta trid tistaqsi. 

ONOR. DAVID AGIUS: Inti m’għandekx kopja tagħha? 

IS-SUR LOUIS GIORDIMAINA: Le, jien m’għandix kopja tagħha. 

ONOR. DAVID AGIUS: U lanqas Enemalta ma tawna kopja tagħha. 

IS-SUR LOUIS GIORDIMAINA: Jien ma żammejtx kopja ta’ dawn l-affarijiet. 

ONOR. DAVID AGIUS: Okay, m’hemmx x’tagħmel. 

ONOR. ANDY ELLUL: Meta tkun f’executive role ma tistax iżżomm dokumenti. 

ONOR. DAVID AGIUS: Imma għallinqas Enemalta żżomm kopja.

ONOR. ANDY ELLUL: Għax kif għedt “m’hemmx x’tagħmel!”, qisu għamel xi ħaġa ħażina. 

IĊ-CHAIRPERSON: Għandek aktar domandi, Onor. Agius? 

ONOR. DAVID AGIUS: Iva.  Sur Giordimaina, kif iddeċidejtu fil-laqgħa tal-Programme Review Board li tmorru public b’din id-deċiżjoni qabel ma l-Bord ta’ Enemalta jieħu deċiżjoni  li jirratifikaha? 

IS-SUR LOUIS GIORDIMAINA: Jien ċertament ma ħadt l-ebda deċiżjoni biex immorru public qabel ma jkun hemm ir-ratifikazzjoni, jew l-approvazzjoni, tal-Bord tad-Diretturi. 

ONOR. DAVID AGIUS: Jiġifieri dan li hawn fil-presentation li “Enemalta Corporation is pleased to announce that ElectroGas Malta Consortium has been declared as the preferred bidder” ġurnata qabel ma saret il-laqgħa f’Enemalta...  Hawn xi ħaġa li ma tistax tispjegaha la inti u lanqas aħna. 
IS-SUR LOUIS GIORDIMAINA: Jien ma nistax nispjegaha.

ONOR. DAVID AGIUS: Ma nistgħux nispjegawha. Tajjeb!

IĊ-CHAIRPEROSN: Taf min kitibha dik il-preżentazzjoni? 

ONOR. DAVID AGIUS: David Galea. 

IĊ-CHAIRPERSON: Jekk jogħġbok, jirrispondi x-xhud. 

IS-SUR LOUIS GIORDIMAINA: David Galea. 

ONOR. GLENN BEDINGFIELD: Qed ipoġġi l-kliem f’ħalq ix-xhud! 

ONOR. DAVID AGIUS: Jiddispjaċini.  Irrispondejt għax hawn miktub fil-minuti. 

ONOR. GLENN BEDINGFIELD: Imma qed tpoġġi l-kliem f’ħalq ix-xhud. 

IĊ-CHAIRPERSON: Irrisponda x-xhud. 

ONOR. DAVID AGIUS: Skużani.  Fil-minuti hawn miktub “Documents presented by David Galea”. 

ONOR. GLENN BEDINGFIELD: Mhux fuq dak qegħdin ngħidu. 

ONOR. DAVID AGIUS: Iva, jien fuq dan qed ngħid. 

ONOR. GLENN BEDINGFIELD: Le, int għedltu li ġrat xi ħaġa li ma jistax jispjegaha. 

ONOR. DAVID AGIUS:  Dik hija ħaġ’oħra. Tista’ tispjegali – għax l-Onor. Bedingfield qed jgħid li qed nitfagħlek il-kliem f’ħalqek – kif intom kellkom presentation li tgħid min hu l-preferred bidder ġurnata qabel il-Bord ta’ Enemalta approvah? 

IS-SUR LOUIS GIORDIMAINA: Li niftakar huwa li kellna din il-presentation fejn kien hemm ir-rakkmandazzjoni min għandu jkun il-preferred bidder u r-reserve bidder, imbagħad konna ppreżentajniha lill-Bord tad-Diretturi u ġiet approvata mill-istess bord. 

ONOR. DAVID AGIUS: Però din hija deċiżjoni għax hemm “pleased to announce”, però ħalliha, ma jimpurtax. 

IS-SUR LOUIS GIORDIMAINA: Dik mhijiex xi ħaġa li ktibt jiena. 

ONOR. DAVID AGIUS: Hawnhekk hawn miktub ukoll ċar u tond li fil-laqgħa tal-bord li saret l-għada – fil-minuti hawn il-ġurnata ħażina għax it-12 ta’ Ottubru kien is-Sibt mhux it-Tlieta –... Kemm kontu tiġu nfurmati qabel bil-laqgħat? Kemm kienu jibagħtulkom l-aġenda qabel, jew kemm kienu jgħidulkom qabel li se tiltaqgħu, jew kemm kont tgħid qabel inti li se jiltaqa’ l-Bord ta’ Enemalta? Kontu tagħtu notice? 

IS-SUR LOUIS GIORDIMAINA: Mhux lili trid tistaqsi imma liċ-chairman. 

ONOR. DAVID AGIUS: Iċ-chairman kien jagħtihom notice jew inti? 

IS-SUR LOUIS GIORDIMAINA: Le, mhux jien. 

ONOR. DAVID AGIUS: Għal din il-laqgħa partikolari li saret fit-12 ta’ Ottubru fil-11.00 a.m. fl-Administration Building, Church Wharf Marsa, kemm tajtu notice minn qabel lill-membri biex ikunu preżenti? 

IS-SUR LOUIS GIORDIMAINA: Mhux jien kont noħroġhom in-notices lill-Bord tad-Diretturi. 

ONOR. DAVID AGIUS:  Issa nistaqsu lin-Nutar Mangion.

IĊ-CHAIRPERSON: Kif kienet tissejjaħ il-laqgħa? Kien isir aġġornament minn laqgħa għal oħra jew kienet tingħata notice? 

IS-SUR LOUIS GIORDIMAINA: Jiddependi mill-board meetings. Il-prassi kienet li… 

IĊ-CHAIRPERSON: Għal din il-laqgħa partikolari li saret is-Sibt tiftakar kif ġejt notifikat li kienet se ssir? Kienet laqgħa skedata, jew irċevejt notice li se ssir din il-laqgħa s-Sibt filgħodu? 

IS-SUR LOUIS GIORDIMAINA: Ma niftakarx. 

ONOR. DAVID AGIUS: Meta kont qed tagħmel il-laqgħa tal-11 ta’ Ottubru f’Kastilja, li bdejtuha fl-10.15 a.m. u, Alla jbierek, sa 11.40 a.m. spiċċat, u li kienet tinkludi preżentazzjoni qawwija bħal din, kont taf diġà bil-laqgħa tal-għada? Jiġifieri wara li spiċċajtu l-laqgħa Kastilja, irċevejt li għandek laqgħa l-għada dwar l-istess suġġett tal-Bord ta’ Enemalta. 

IS-SUR LOUIS GIORDIMAINA: Din hija xi ħaġa li forsi tistgħu tikkonfermaw ma’ Dr Mangion. 

ONOR. DAVID AGIUS: Issa nistaqsu lil Dr Mangion. Fil-minuti ta’ din il-laqgħa hawn miktub li kemm inti, bħala CEO, kif ukoll David Galea ġejtu maħturin, u se naqralek preċiż: 

“The Board further resolved that the stated resolutions and decisions of the Board should be communicated to the public by the CEO and/or David Galea as they deem fit.”.

Din inti kont għamiltha pubblika? 

IS-SUR LOUIS GIORDIMAINA: M’għamilthiex jien personali. 

ONOR. DAVID AGIUS: Għaliex ma kontx għamiltha? 

IS-SUR LOUIS GIORDIMAINA: Bħala Enemalta, li konna għamilna kien li l-ġimgħa ta’ wara, jew xi ġranet wara, konna avżajna uffiċjalment lil ElectroGas li kienu l-preferred bidder u lil Endeavor li kienu r-reserve bidder. 

ONOR. DAVID AGIUS: U lill-Gvern, jew lill-Ministru, jew lil min kien ikkonċernat, meta nfurmajtuh? 

IS-SUR LOUIS GIORDIMAINA: Li ġiet approvata min-naħa tal-Bord? 

ONOR. DAVID AGIUS: Iva. 

IS-SUR LOUIS GIORDIMAINA:  Jekk niftakar sew, meta spiċċa l-board meeting u kien hemm l-approvazzjoni min-naħa tad-diretturi li għandna mmorru għall-preferred bidder u r-reserve bidder, iċ-chairman kien ċempel lill-Ministru biex jinfurmah. 

ONOR. DAVID AGIUS: Iċ-chairman kien ċempel lill-Ministru? 

IS-SUR LOUIS GIORDIMAINA: Iċ-Chairman Mangion. 

ONOR. DAVID AGIUS: Iċ-Chairman Charles Mangion ċempel lill-Ministru? 

IS-SUR LOUIS GIORDIMAINA: Iċ-Chairman tal-Bord ta’ Enemalta. 

ONOR. DAVID AGIUS: Jiġifieri hu kkomunika mal-Ministru? Mela m’iniex qed nisma’ sew f’dan il-Kumitat. 

IĊ-CHAIRPERSON: Ħa jirrispondi. 

IS-SUR LOUIS GIORDIMAINA: Iċ-chairman tal-Bord ta’ Enemalta dak iż-żmien kien Dr Mangion. Kien hemm board meeting fejn ġew approvati l-preferred bidder u r-reserve bidder. 

IĊ-CHAIRPERSON: Ħa nerġa’ nistaqsik, tiftakar kif ġiet...

ONOR. GLENN BEDINGFIELD: Inti ċert jew jidhirlek? Għax donnok m’intix ċert. Mill-facial expression tidher li m’intix ċert. 

IS-SUR LOUIS GIORDIMAINA:  Jien żgur li ma kontx.

ONOR. DAVID AGIUS: Taf kienx David Galea? 

IS-SUR LOUIS GIORDIMAINA: Ma nafx. 

ONOR. GLENN BEDINGFIELD: Is-segretarju tal-bord? 

IĊ-CHAIRPERSON: Inti għadek kif għedt li tiftakar li ċ-chairman ta’ dakinhar, Dr Mangion...

IS-SUR LOUIS GIORDIMAINA: Mingħalija, wara l-board meeting iċ-chairman kien ċempel lill-Ministru biex jinfurmah bl-approvazzjoni tal-bord. Naħseb li bħala chairman... 

ONOR. GLENN BEDINGFIELD:  Mr Chairman, qed jgħid “naħseb”.

IĊ-CHAIRPERSON:  Fil-kas jikkjarifikaha. Aħna m’aħniex qegħdin hawnhekk biex naraw jekk hux tajjeb jew le li saret it-telefonata, imma qegħdin hawnhekk biex nistaqsu għall-fatti. Tiftakar min kien hemm preżenti, jew fejn kontu, meta saret din it-telefonata bejn iċ-Chairman Mangion u l-Ministru Konrad Mizzi? 

IS-SUR LOUIS GIORDIMAINA: Naħseb li konna għadna fil-boardroom. 
IĊ-CHAIRPERSON: L-Onor. Agius. 

ONOR. DAVID AGIUS: Fil-minuti ta’ dakinhar hawn miktub li: 

“By way of clarification Ing. Jonathan Scerri mentioned that he was initially involved in the evaluation process until he retired from the same due to other professional commitments.”. 

Tiftakru dan il-każ? 

IS-SUR LOUIS GIORDIMAINA: Le. Naf għal min qed tirriferi, imma...

ONOR. DAVID AGIUS: Ma tiftakarx għalfejn Jonathan Scerri kien beda fl-evaluation process imbagħad ma kompliex? 

IS-SUR LOUIS GIORDIMAINA: Le. 

ONOR. DAVID AGIUS: Però, kien parti mill-bord. 

IS-SUR LOUIS GIORDIMAINA: Jonathan Scerri kien direttur ta’ Enemalta. 

ONOR. DAVID AGIUS: Tiftakar għalfejn il-Perit Joseph Ellul Vincenti ma kienx attenda l-laqgħa dakinhar? 

IS-SUR LOUIS GIORDIMAINA: Ma nafx għalfejn. Dik hija xi ħaġa li tridu tistaqsu lilu. 

ONOR. DAVID AGIUS: Ma kenux qalulkom waqt il-laqgħa? 

IS-SUR LOUIS GIORDIMAINA: Le. 

ONOR. DAVID AGIUS: Jew għalfejn ma kienx attendta Tony Chircop? 

IS-SUR LOUIS GIORDIMAINA: Tony Chircop, sa fejn naf jien, kien ma jiflaħx. 

ONOR. DAVID AGIUS: Inti tiftakar li meta dakinhar bħala bord ġejtu biex tivvutaw, xi ħadd ivvota kontra? 

IS-SUR LOUIS GIORDIMAINA: Qiegħda mniżżla fil-minuti li kien hemm direttriċi li vvutat kontra.

ONOR DAVID AGIUS: Qed naqblu; Lara Boffa voted against. Fil-minuti m’hawnx raġuni għalfejn she voted against. Dakinhar waqt il-laqgħa inti smajtha tesprimi ruħha għalfejn ivvutat kontra? 

IS-SUR LOUIS GIORDIMAINA: Naħseb l-aħjar ħaġa hija li tistaqsu lilha. 

ONOR. DAVID AGIUS: Tibżax se nistaqsuha, imma inti kont smajtha tgħid...  Jiġifieri lilna qed tikkonfermalna li veru vvutat kontra u tat ir-raġunijiet.  Hux hekk? Jiġifieri dawn il-minuti huma tajbin?  Dak li qed nipprova nistaqsik. 

IS-SUR LOUIS GIORDIMAINA: Il-minuti huma korretti. 

ONOR. DAVID AGIUS: Dak li hemm fil-minuti, u ċjoè li Lara Boffa vvutat kontra, huwa korrett. Inti kont preżenti u smajtha tivvota kontra u tat ir-raġunijiet. U inti qed tgħidilna li ma tixtieqx tgħidilna x’qalet dakinhar.

IS-SUR LOUIS GIORDIMAINA:  Hija prerogattiva tagħha.

ONOR. DAVID AGIUS:  Fair enough. Allura jekk dakinhar intom kontu ddeċidejtu, li inti u David Galea tmorru fil-pubbliku b’din id-deċiżjoni, għaliex inti u David Galea ma mortux biha fil-pubbliku? Żammkom xi ħadd milli tmorru? X’ġara? 

IS-SUR LOUIS GIORDIMAINA: Ma niftakarx. 

ONOR. GLENN BEDINGFIELD: Liema deċiżjoni?

ONOR. DAVID AGIUS: Id-deċiżjoni ta’ lil min għażlu bħala l-preferred bidder. Il-Ministru Konrad Mizzi kien qalilkom biex tkunu miegħu meta kien se jħabbar min se jkun il-preferred bidder? 

IS-SUR LOUIS GIORDIMAINA: Assolutament ma niftakarx. Bir-rispett kollu, qegħdin titkellmu fuq disa’ snin ilu, u ma niftakarx. Tant inbidlu affarijiet. 

ONOR. DAVID AGIUS: Aħna nkunu ppreparati biex nagħtu l-fatti lil min ikollna quddiemna. 

IĊ-CHAIRPERSON: Aktar mistoqsijiet?  

ONOR. DAVID AGIUS: Għal-lum le. 

IĊ-CHAIRPERSON: Jidher li m’hawnx aktar domandi. Grazzi ħafna, Sur Giordimaina, talli ġejt. Jekk ikun hemm il-bżonn li tkompli tixhed terġa’ tiġi nfurmat.

Nistgħu ngħaddu għall-aġġornament. Ħa nerġa’ nistaqsi, għax l-arranġament kien li ġimgħa jkollna suġġett u l-ġimgħa ta’ wara jkollna suġġett ieħor, jekk il-Membri tan-naħa tal-Gvern għadhomx bil-ħsieb li s-suġġett dwar il-faqar inkompluh f’Ottubru. 

ONOR. GLENN BEDINGFIELD: Iva. 

IĊ-CHAIRPERSON: Mela aħna qed nipproponu li l-laqgħa li jmiss dwar is-suġġett ta’ ElectroGas issir nhar it-Tlieta 9 ta’ Awwissu. (Interruzzjonijiet)  Se nissospendi ftit sakemm naqblu fuq data.

F’12.19 p.m. il-Kumitat ġie sospiż u rriżuma żewġ minuti wara.

IĊ-CHAIRPERSON: Il-Kumitat qabel li l-laqgħa li jmiss issir nhar il-Ħamis, 4 ta’ Awwissu 2022, fl-10.00 a.m. bil-ħsieb li ssir it-tkomplija tax-xhieda tan-Nutar Mangion u jerġgħu jissejħu l-membri tal-Bord ta’ Enemalta li vvutaw dakinhar, u fil-kas jissejjaħ xi ħadd minnhom. Nirringrazzjakom. 

F’12.24 p.m. il-Kumitat aġġorna.
